Voorwoord
Odlps - jyis op weg saammel Chiislus!

Odos is 'n kinderprogram wat maats
(en hulle ouers!) speel-speel deur die
Woord van God begelei. Hierdie reeks
behandel al die boeke van die Nuwe
Testament. Het jy geweet die woord
“Bybel” beteken “boek” of dat die eerste
vier boeke van die Nuwe Testament die
Evangelies genoem word? Geniet elke
oomblik van ons Odos boek!

Nuwe hulpmiddels en boeke wat kinders en
jongmense opgewonde maak oor Christus
is skaars. Daarom dat hierdie reeks so
kosbaar is, want dit is van begin tot einde
gebaseer op 'n kreatiewe omgang met die
tydlyne en verhale van die Bybel. |y hoef
nooit te wonder of Bybelse roetes nagevolg
word nie, want dit gebeur op elke bladsy.

Ewe belangrik is dat dit die Bybel op
verstaanbare, sigbare en praktiese
maniere ontsluit, sonder om die boodskap
hiervan ooit af te water. Hierdie reeks kies
nie net om al die “maklike” of “gewilde”
Bybelstories te vertel nie. Baie van God se
woorde en dade, as deel van Sy plan om vir
Hom 'n volk te vergader, word hierin gedeel
sodat die jongeres Hom beter kan leer ken
en liefkry. Ook loop jy vir Jesus helder en
duidelik raak as die hartklop van die
Nuwe-Testament verhaal.

Wat 'n fenomenale hulpmiddel

tot eervan die Here!

Prof Stephan Joubert

ODOS 7: DIE WEG

DIE BOEKE VAN DIE
NUWE TESTAMENT

Liewe Aanbieder

Die boeke van die Nuwe Testament is geskryf voor Jesus se geboorte
en die boeke van die Nuwe Testament daarna, maar ons mag nooit
vergeet dat die Heilige Gees die inspirasie was vir die min of meer
40 skrywers van die Bybel nie. Menslike skrywers was betrokke en,
hoewel wat hulle geskryf het, geinspireer is deur God, het hulle nog
steeds elkeen hulle eie persoonlikheid en skryfstyl behou en dit kom
na vore in hulle geskrifte. Dit doen egter nie afbreuk aan die Bybel of
maak die inhoud daarvan minder waar nie. Uiteindelik is daar net een
outeur - God! Die Here het mense op 'n wonderbaarlike manier
gebruik om Sy Woord op skrif te stel, net soos wat Hy vandag nog
mense gebruikom sy Woord te versprei.

Van die skrywers was gewone vissermanne, ander was tentmakers of
skrynwerkers en daar was selfs 'n belastingontvanger! Die Bybel kan 'n
ongelooflike bron van krag, wysheid en waarheid vir jou inhou, maak
nie saak wie of watjy is nie.

Die Bybel word verdeelin die Ou Testament en die Nuwe Testament.

Die 27 boeke van die Nuwe Testament is meestal in Grieks geskryf en
voltooibinne 100 jaar na Jesus se geboorte.

In hierdie jaar gaan ons die 27 boeke van die Nuwe Testament beter
leer ken. Dit moet amper vir jou voel asof jy 'n boekverslag oor elke
boek gaan skryf. Ons gaan leer:

Wie was die skrywer? (Wie het die boek geskryf?)

Wie was die gehoor? (Vir wie is die boek geskryf?)

Doel? (Hoekom skryf hierdie persoon die boek?)

Verwys hierdie boek (skrywer) enigsins na die Ou Testament?
Kernverse virjoustiltetyd

Wattter boodskap het hierdie boek virjou as Christen vandag?

Die idee dat God 'n Messias sou stuur om die volk te verlos was vir
400 jaar vergete, maar nou, met die aanvang van die Nuwe
Testament, vlam die hoop op 'n Verlosser weer op.

Stap gerus saam met ons op die Odos pad en leer meer oor die boeke
en karakters van die Nuwe Testament.

Inleidingsles

Voorbereide leeswerk vir die aanbieder
Jy moet die 27 boeke van die Nuwe Testament saam met die kinders kan opseé!

Laai die “Read Scripture app (toep)” op jou foon af. Ons gaan by elke les die video's op die “app (toep)”
kyk wat 'n opsomming gee van die Bybelboek.

Hulpmiddels vir die aanbieder tydens die aanbieding van die les
'n Kaart van die Nuwe Testamentiese weéreld.
Eetgoed vir 'n Bybelse ete soos plat broodjies, vis, vrugte, neute en druiwesap.

Lesinhoud — Wie, wat en waaroor?
Verduidelik die Bybelboeke aan die groep asof die skrywers 'n persoonlike e-pos vir julle gestuur het.
Die “bold” sinne is die dele van jou voorbereiding wat ook in die kind se Odosboek staan.

Hier volg die e-pos van die Odosspan:

Van/From: Die Odosspan
Aan/To: Alle gelowige maats
cc Julle ouers en vriende

Onderwerp/Subject: Die Nuwe Testament. Danksy Jesus kan alle gelowiges gered word.

Liewe maats

Hierdie is 'n email uit die hart van al ons Odos-medewerkers af. Weet julle dat die Bybel die boek is wat die
meeste verkoop word ter wéreld? So jy moet weet, jy het 'n “bestseller” in jou hand wanneer jy hierdie boek
oopmaak.

Dit gaan nie help om net vinnig 'n paar versies in hierdie boek op te soek as jy in die moeilikheid is nie, hierdie
boek is een lang storie wat van begin tot einde vertel van God se liefde en reddingswerk vir jou en moet deel

word van jou elke-dag se lewe.

Hoewel daar klomp verskillende skrywers in hierdie boek is, is daar eintlik net een outeur - en dit is God!
En moenie by jouself dink, ag asseblief, ons lewe in ander tye vandag nie!

Gedurende die Nuwe Testamentiese tyd is Christene erg onderduk, daar was hoé belasting, die mense was in
opstand en Christene is doodgemaak en verneder om elke hoek en draai. Klink dit amper soos vandag?!

Gelukkig hoef julle nie hierdie boek in Grieks of Hebreeus of Aramees te lees nie, so val weg en begin lees aan
'n boek wat jou lewe VIR ALTYD kan verander.

Groete.
Die Odosspan
Ekstra inhoud om met die groep te deel:

1: Die Bybel bestaan uit 66 verskillende boeke wat geskryf is deur verskillende mense.



Party mense, soos Paulus, het meer as een boek geskryf en dit vorm dan 'n klein reeksie in die Bybel. Die boeke
van die Ou Testament is geskryf voor Jesus se geboorte en die boeke van die Nuwe Testament na Sy dood.

Die Bybel is die grootste teologiese en historiese boek wat nog ooit geskryf is.

Geen wonder dan dat die Bybel die boek is wat die meeste van alle boeke ter wéreld verkoop word nie. Dit
bestaan nie uit een boek nie, maar uit 'n klomp boeke (66), geskryf deur amper 40 mense wat oor 'n verloop
van omtrent 1500 jaar geskryf is. Die woord “bybel” beteken “boek.” Die Bybel is oorspronklik in 'n ander taal
en binne 'n ander kultuur as ons s'n opgeteken.

As moderne gelowige moet jy nie dink die Bybel is 'n vraag-en-antwood boek wat vinnig jou probleme met
goed gekiesde versies kan oplos nie!

Die Bybel het tydlose beginsels en norme wat selfs vandag nog geldig is, hoewel dit kultuur- en tydgebonde
gebruike in het. Soos jy nie rond en bont in 'n storieboek lees nie, moet jy dit ook nie met die Bybel probeer
doen nie. Bybelboeke is aanvanklik sonder versies en hoofstukindelings geskryf en was deur die outeurs bedoel
om soos 'n storie aanmekaar gelees te word tot aan die einde, voordat daar na sekere dele toe terug gegaan
word. Eers in die 13de eeu is hoofstukindelings gedoen en in 1551 het vers-indelings vir die eerste keer verskyn.
Die Heilige Gees was die inspirasie vir die min of meer 40 skrywers van die Bybel, maar onthou dat menslike
skrywers betrokke was en dat hoewel wat hulle geskryf het, geinspireer is deur God, hulle nog steeds elkeen
hulle eie persoonlikheid en skryfstyl behou het en dat dit in hulle geskrifte na vore kom. Daar is tog een
deurlopende goue draad deur die hele Bybel en dit is God se verlossingswerk deur Sy volk Israel en dan
uiteindelik die verlossingswerk van Jesus, God se enigste Seun, aan die kruis van Golgota sodat die mens wat
sy/haar geloof in Jesus plaas met God versoen sal word.

Dit doen egter nie afbreuk aan die Bybel of maak die inhoud daarvan minder waar nie. Uiteindelik is daar net
een outeur - God! Die Here het mense op 'n wonderbaarlike manier gebruik om Sy Woord op skrif te stel, net
soos Hy vandag nog mense gebruik om Sy Woord te versprei. Hierdie Bybelskrywers het vanuit verskillende
agtergronde gekom om Sy Woord vir die nageslag op te teken. Van die karakters was gewone vissermanne,
ander was tentmakers of skrynwerkers en daar was selfs 'n belastingontvanger! Wanneer jy as jongmens die
Bybel versigtig en noukeurig bestudeer en die Heilige Gees ook in jou lewe teenwoordig is, kan die Bybel 'n
ongelooflike bron van krag, wysheid en waarheid vir jou wees, maak nie saak wie of wat jy is nie.

2: Die Bybel word verdeel in 'n Ou Testament en 'n Nuwe Testament.

Die 27 boeke van die Nuwe Testament is meestal in Grieks geskryf en voltooi binne 100 jaar na Jesus se
geboorte. In 393 n.C. en 397 n.C. is daar op twee sinodes besluit om die boeke van die Nuwe Testament soos
ons dit vandag ken, formeel te erken. Die Rooms Katolieke kerk erken ook 'n paar ander geskrifte, die
Apokriewe boeke. Hierdie boeke is egter nie opgeneem in die Protestantse Bybel nie omdat hulle dikwels
onder vals name geskryf is en soms leerstellinge bevat wat teenstrydig is met die ander erkende Bybelboeke.
Die eerste Bybelvertaling is reeds in 285 v.C. gedoen. Die Ou Testament is toe uit Hebreeus in Grieks vertaal en
word die Septuaginta genoem. Sewentig vertalers het daaraan gewerk. Dit is in opdrag van die Egiptiese koning
gedoen, omdat hy boeke van al die wéreld se belangrikste godsdiens-sienings in sy biblioteek in Alexandrié wou
hé. Die eerste gedrukte boek (1450) was ook die Bybel en is die Gutenberg Bybel genoem omdat Johannes
Gutenberg die uitvinder van die drukproses was.

Hierdie jaar gaan ons die 27 boeke/briewe van die Nuwe Testament beter leer ken. Dit moet amper vir jou voel
asof jy 'n boekverslag oor elke boek gaan skryf. Ons gaan leer:

- Wie was die skrywer? (Wie het die boek geskryf?)

- Wie was die gehoor? (Vir wie is die boek geskryf?)

- Doel? (Hoekom skryf hierdie persoon die boek?)

- Plasing? (Waar speel die boek af?)

- Kernvers

- Belangrikste karakters

Wanneer jy begin lees aan die Nuwe Testament sal jy agterkom dat daar taamlik baie tyd verloop het van die

laaste hoofstuk van Maleagi (laaste boek in die Ou Testament) tot die begin van Matteus (die eerste boek in die
Nuwe Testament).

Amper 400 jaar lank was daar geen woord van God nie! Die leefweéreld van die Nuwe Testament is een van
onderdrukking en politieke magspeletjies. Judea word oorheers deur die Romeinse regering,
belastinginvorderaars stroop die ekonomie en alle gelde word na Rome gestuur vir die uitbreiding van die
Romeinse Ryk. En oral tussen die gewone mense is daar tekens van opstand. Die idee dat God 'n Messias sou
stuur om die volk te verlos was vir 400 jaar byna vergete, maar nou vlam die hoop weer op.

En toe word Jesus gebore!

Die Nuwe Testament se 27 boeke is in Grieks geskryf (in die eerste 100 jaar na Jesus se geboorte) en kan in 4
dele verdeel word:

1. Die 4 evangelies

2. Handelinge van die apostels

3. Verskeie briewe, deur onder andere Petrus en Paulus

4. Openbaring

Boekrak in Odosboek

Kyk na die Odos-boekrak in die kinderboek. Volg die boeke van Genesis tot Openbaring en bespreek die
verskillende groepe waarin die boeke verdeel kan word.

Gaan kyk ook na die kaart van die Nuwe Testament in die kinderboek. Kyk of jy die Middellandse see, Korinte,
Galasié, Malta en dalk Jerusalem en Kapernaum kan sien.

Interessante feite van die Bybelboek (“Reminders” in die kinderboek)

Die Ou Testament is geskryf voor Jesus se geboorte en die Nuwe Testament daarna.

Die woord “Bybel” beteken boek.

Die deurlopende goue draad of kern van die Bybel is: God se verlossingswerk deur Israel en dan Jesus se dood
en opstanding sodat gelowiges met God versoen kan word.

Die 27 boeke van die Nuwe Testament is meestal in Grieks geskryf.

Die eerste gedrukte boek was 'n Bybel en is die Gutenburg Bybel genoem.

Verwys die Nuwe Testament na die Ou Testament?

(“Jesus@OT.com” in die kinderboek)

In die Ou Testament is daar 'n geleidelike ontwikkeling van 'n verwagting en groeiproses na die Messias.

Die hoop was dat hierdie figuur ook 'n politieke bevryder sou wees en daarom het mense gepraat oor hulle
hoop en verwagtinge. Wanneer kom hierdie groot koning dan nou om ons te red!! Ons moet altyd onthou dat
die mense in die Nuwe Testament grootgeword het met die Ou Testament as hulle enigste Bybel, so natuurlik
is daar heeltyd verwysings terug na dit wat vir hulle bekend was. Dis amper soos om die tweede boek in 'n reeks
te lees. Jy moet weet wat in die eerste boek gebeur het om die storie regtig te verstaan. Soos wat ons die
individuele boeke behandel sal ons kyk na die verwysings en ooreenstemmings met die Ou Testament.

Ons gebed vir vandag (“Chats” in die kinderboek)

Here Jesus, selfs vandag het ons soms onrealistiese verwagtinge van U. Net soos die Israeliete wat 'n koning
en politikus verwag het om hulle te red, verwag ons soms dat U soos 'n towerstaf in ons eie lewens moet werk.
En dan is ons vies as dit anders gebeur. Maak ons nederig en ontvanklik vir U ware Gees en help ons om te sien
wat U reeds vir ons gedoen het.

Amen

Idees vir VET pret

Begin die jaar met 'n lekker Bybelse ete vir al die maats. Dadels, rosyntjies, plat broodjies, jogurt, humus, druiwe,
granate en druiwesap is altyd heerlik. Rondom die ete kan die eerste les bespreek word en uitgebrei word oor
wat vir die res van die jaar verwag kan word. Vir Jesus was 'n gesamentlike ete in baie van Sy verhale en
leerstellinge so belangrik.

Vers vir die week (“You've got mail” in die kinderboek)
Laat die kinders die Bybelvers in hulle Bybels onderstreep.

Handelinge 1: 6 - 8

“Toe hulle 'n keer weer bymekaar was, het hulle vir Jesus gevra: 'Here, is dit nou die tyd dat U die koninkryk vir
Israel weer gaan oprig?' Hy het hulle geantwoord: 'Dit is nie vir julle om die tyd en die omstandigheid te weet
wat die Vader in sy eie mag bepaal het nie. Maar julle sal krag ontvang wanneer die Heilige Gees oor julle kom,
en julle sal my getuies wees in Jerusalem sowel as in die hele Judea en in Samaria en tot in die uithoeke van die
weéreld.”

My stiltetyd lekker kry

(“Attachment” in die kinderboek, maar kan ook gebruik word as groepwerk in die klas.)

Kyk of jy érens 'n kopie van die “Jesus film” kan kry. Daar is baie instansies, soos Open Doors, wat hierdie film
gratis versprei. Jy sal dit ook van die internet kan aflaai. Reél 'n lekker gesinsaand en kyk almal saam hierdie film.
Bespreek na die tyd die impak wat hierdie man, Jesus, op julle lewens het, maar ook die impak wat Hy op die
wereld het.

Herinner kinders aan tuiswerk in hulle Odosboek

(#EkenJesus in die kinderboek)
Hierdie is die Bybelgedeeltes uit die Bybelboeke wat ons wil hé dat die kinders vir hulle stiltetyd van Sondag tot
Donderdag moet gebruik.

Sondag: Matteus 5: 44 - 45
Maandag: Matteus 6:19 - 21
Dinsdag: Matteus 18:19 - 20
Woensdag: Fillipense 4: 4

Donderdag: Johannes 3:16

Gedagte oor die dag se les (“Jesus@audio” in die kinderboek)
Danksy Jesus kan ons almal wat in HOM glo, hoop op 'n ewige lewe saam met ons liefdevolle Vader.

ODOS 7: DIE WEG



Die Evangelies

Kyk op die “Read Scripture app (toep)” na die videogreep van die Nuwe Testament wat vir jou -
goeie opsomming gee van die Nuwe Testament of kyk op YouTube na die “Bible Project”
videogreep oor die Nuwe Testament.

Voorbereide leeswerk vir die aanbieder

Hulpmiddels vir die aanbieder tydens die aanbieding van die les
'n Pak gemengde droé vrugte.

Lesinhoud — Wie, wat en waaroor?

Verduidelik die Bybelboeke aan die groep asof die skrywers 'n persoonlike e-pos vir julle gestuur het.
Die “bold” sinne is die dele van jou voorbereiding wat ook in die kind se Odosboek staan.

Van/From: Die 4 evangeliste: Matteus, Markus, Lukas en Johannes
Markus skryf eerste sy evangelie en fokus op Jesus as die Seun van die mens.
Lukas was tweede en fokus op Jesus as die Redder van die wéreld.
Matteus skryf uit die oogpunt van Jesus as die Koning van die Jode en
Johannes fokus op Jesus as die Seun van God.

Aan/To: Almal wat wil luister.
Al die evangelie skrywers het ook geskryf met 'n spesifieke gehoor in gedagte. Matteus en Johannes het vir
nuwe gelowiges geskryf en Markus en Lukas vir nie-gelowiges.

CC: Jesus

Die Evangelies is 'n biografie van Jesus. In 'n biografie word daar gewoonlik gefokus op wat hierdie persoon
gedoen het, wat het hy gesé en hoe was hierdie persoon, met ander woorde sy karaktereienskappe. In die vier
evangelies kry ons dit ook. Markus fokus baie op dade soos Jesus se wonderwerke, dood en opstanding. Matteus
en Lukas kyk baie na wat Jesus gesé het en Johannes kyk na Wie Jesus regtig was.

Onderwerp/Subject: Jesus Christus is God se Seun wat aarde toe gekom het om ons te red.
Opsomming van die inhoud van die Evangelies.

Goeie dag
Ons het die 4 evangelies van die Nuwe Testament geskryf en wil die volgende met jou deel:

God het ons 4 skrywers geinspireer om 'n biografie van Jesus se lewe te skryf. Ons is verskillende mense wat
oor dieselfde gebeurtenisse skryf, maar elke skrywer het 'n spesifieke fokus en gehoor vir wie ons skryf en
daarom verskil die stories soms of is selfs heeltemal anders.

Die evangelies is die naaste wat ons kom aan 'n biografie (ware lewensverhaal) oor die lewe van Jesus. Mense
was nuuskierig om nuus te hoor van ander persone wat eerstehandse inligting oor hierdie man met die naam
Jesus gehad het. Was jy daar? Het jy self hierdie wonderwerk met jou eie oé gesien? Het dinge regtig so gebeur?
Die vier evangelies vertel baie keer dieselfde verhale en party dele is selfs woordeliks dieselfde.

Vandag as 'n bekende persoon doodgaan, is daar dadelik 'n paar boeke wat geskryf word oor so 'n persoon se
lewe. Elke boek vertel dieselfde storie, oor dieselfde mens, maar met 'n verskillende invalshoek. Dit herinner
ons nogal aan ander dele in die Bybel wat ook verhale uit verskillende perspektiewe vertel, soos die verhale oor
die konings en rigters wat herhaal word in die boeke Konings en Kronieke. God wou dalk hé dat ons die hele
verhaal van Sy Seun uit elke perspektief en hoek sou begryp.



Die volgende inligting oor Jesus is vir ons baie belangrik:
- Jesus is God se Seun wat gebore is uit 'n maagd, Maria.
As gevolg van hierdie geboorte word selfs ons kalender vandag bepaal, die jaar 2017 n.C. of 2018 n.C. of
2019 n.C. soos wat dit is!
Jesus is die Messias wat aan 'n kruis gesterf het om die straf vir ons sondes te dra.
Lees Markus 15 37 - 39

Lees Matteus 28:5-7.

Jesus het opgevaar na die hemel waar Hy nou sit aan die regterhand van God, die Vader.
Lees Lukas 24: 50 - 51.

Jesus sal weer terugkom om ons te kom haal.

Lees Matteus 28:20.

Onthou die Evangelies is die Goeie Nuus! Die wéreld sou met die deel van hierdie nuus, nooit weer dieselfde
wees hie.

Die woord “evangelie” in die Nuwe Testamentiese konteks beskryf eintlik die aankondiging van belangrike nuus
deur 'n boodskapper wat van dorp tot dorp moes gaan om die nuus te versprei. Boodskappe was gewoonlik oor
die oorwinning van 'n vyand of die dood van 'n heerser.

Geniet ons boeke.

Groete.
Matteus, Markus, Lukas en Johannes

Videogreep (Gebruik in klas as jy die elektronika tot jou beskikking het.)

Wys vir die groep die videogreep van die Nuwe Testament op die “Read Scripture” toep of op YouTube by
“The Bible Project”. Hierdie is 'n opsomming van die Nuwe Testament met die hulp van visuele illustrasies.

Boekrak in Odosboek

Kyk waar pas die vier evangelies in op ons Odos-boekrak. Kyk wie kan eerste die vier Evangelies in hulle Bybels
opsoek.

Interessante feite van die Bybelboek (“Reminders” in die kinderboek)
Die tema wat universeel is deur die Ou en Nuwe Testament is dié van redding en vergifnis.

'n Evangelie was goeie nuus.

Die Evangelies vertel dieselfde verhaal maar net met 'n ander invalshoek.

Johannes fokus op Jesus as die Seun van God.

Christus is gebore as mens en tog was Hy God.

Verwys die Nuwe Testament na die Ou Testament?

(“Jesus@OT com” in die kinderboek)
Ons moet altyd onthou dat die mense in die tyd van die Nuwe Testament grootgeword het met die Ou
Testament as hulle enigste Bybel. So natuurlik is daar heeltyd verwysings terug na dit wat vir hulle bekend
was.
Dis amper soos om die tweede boek van 'n reeks te lees. Jy moet weet wat in die eerste boek gebeur het om
die storie regtig te verstaan.
Soos ons die individuele boeke behandel, sal ons kyk na die verwysings na en ooreenstemmings met die
Ou Testament.

Ons gebed vir vandag (“Chats” in die kinderboek)

Here Jesus, die dissipels het U gesien en saam met U geleef en tog was daar nou en dan twyfel oor of U werklik
die almagtige God is. Help ons om nooit sulke twyfelgedagtes in ons lewens vastrapplek te gee nie. Ons lewe
en ons sterwe moet tot U verheerliking wees.

Amen

Idees vir VET pret

KKom ons trek almal ons skoene uit. Die meisies moet nou met die seuns skoene ruil. Stap so 'n bietjie in die klas
rond met jou nuwe skoene. Ons het 'n gesegde wat sé: Om in iemand anders se skoene te stap. Dis nogal
ongemaklik, né! Ons gaan hierdie jaar in die skoene van die dissipels en apostels van die Nuwe Testament stap
op ons Odos-pad. Wanneer mense op 'n staptog gaan, eet hulle staptog kos soos neute en droé vrugte en
kitskos wat maklik is om voor te berei. Bring 'n pak droé vrugte saam en gesels sommer oor hoe dit voel om in
iemand anders se skoene te stap terwyl julle die vrugte eet. Alles is droé vrugte, maar elkeen lyk maar bietjie
anders! Net so getuig elkeen van die evangelies oor dieselfde Jesus, maar net uit 'n ander oogpunt.

Vers vir die week (““You've got mail” in die kinderboek)
Laat die kinders die Bybelvers in hulle Bybels onderstreep.

Markus 1: 15
“Die tyd het aangebreek, en die koninkryk van God het naby gekom. Bekeer julle en glo die evangelie.”

My stiltetyd lekker kry

(“Attachment” in die kinderboek, maar kan ook gebruik word as groepwerk in die klas.)
Wanneer nuus in die Bybelse tyd versprei is, is dit gedoen deur iemand van dorp na dorp te stuur (met'n
evangelie) om die mense in te lig. Hierdie nuus is dan hardop uitgeskree op die dorpsplein of plek waar die
meeste mense dit sou hoor. Ek weet dit sal jou skaam maak om 'n hoofstuk uit een van die evangelies hardop
by die skool uit te skree, maar gaan vanaand in jou kamer en lees die eerste hoofstuk van die eerste evangelie
hardop voor vir jouself of jou ouers.

OF

Deelin groepe van twee en lees Johannes 3:16 hardop vir mekaar. Bespreek in die groot groep hoe dit voel om
die Goeie Nuus uit die Bybel met iemand te deel.

Herinner kinders aan tuiswerk in hulle Odosboek

(#EkenJesus in die kinderboek)
Hierdie is die Bybelgedeeltes uit die Bybelboeke wat ons wil hé dat die kinders vir hulle stiltetyd van Sondag tot
Donderdag moet gebruik.

Sondag: Matteus 2:1-2
Maandag: Markus 4:39
Dinsdag: Lukas 5:1-2
Woensdag: Lukas 9:13

Donderdag: Johannes 1:1-2

Geda gie oor die dag se les (“Jesus@audio” in die kinderboek)
God wou hé dat ons die hele verhaal van Sy Seun uit elke perspektief en hoek sou begryp en daarom is die vier
Evangelies vir ons so belangrik.



) # Voorbereide leeswerk vir die aanbieder

Matteus

Kyk na die videogreep van die Bybelboek op die “Read Scripture” toep
of op YouTube by “The Bible Project”. Lees 'n opsomming van die
Bybelboek in Die Bybel in Praktyk.

Hulpmiddels vir die aanbieder tydens die aanbieding van die les
Sjokolade geldjies

Lesinhoud — Wie, wat en waaroor?

Verduidelik die Bybelboeke aan die groep asof die skrywers 'n persoonlike e-pos vir julle gestuur het.

Die “bold” sinne is die dele van jou voorbereiding wat ook in die kind se Odosboek staan.Die res is ekstra
inhoud wat jy met die groep kan deel soos jy die les aanbied.

Hier volg die e-pos van Matteus:

Van/From: Matteus (aka Levi)

Matteus: Word ook Levi genoem.
Beteken geskenk van God.
Was 'n tollenaar of belastinginvorderaar. (Die belastingagente was veronderstel om billike kommissie te vat vir die
invordering van die belasting, maar het meestal die mense uitgebuit en hulle was gewoonlik skatryk. Die Jode het die
belastingagente gehaat omdat almal geweet het hoe skelm hulle was. Die Jode wou ook nie geld aan die Romeine gee
nie omdat hulle geweet het dat hierdie geld gebruik word om heidense tempels in stand te hou. )
Hy was werkloos van die oomblik af dat hy as belastingagent bedank het.
Was een van die 12 dissipels..
Hy het ALLES agtergelaat om Jesus te volg.

Aan/To: Hoofsaaklik die Jode
Matteus skryf hoofsaaklik aan die Jode, maar veral vir alle nuwe gelowiges.

CC: Jesus, Maria, Maria Magdalena, Josef, Johannes die Doper, die dissipels, Kajafas en Pilatus

KKom ons kyk gou wie is van die belangrike karakters in die boek Matteus.

Maria Magdalena: 'n Volgeling van Jesus.

Kajafas: Die hoépriester van die Jode ten tye van Jesus se kruisiging.

Pilatus: Die Romeinse goewerneur wat moes oordeel of Jesus skuldig was en die dood verdien of nie.

Onderwerp/Subject: Om te bewys dat Jesus die Messias en die ewige Koning van die wéreld is.
Hallo!
Ek is Matteus en wil die volgende met jou deel:
Toe ek besluit het om Jesus te volg, het Hy vir my 'n nuwe lewe gegee. Dit was wonderlik om nie meer die
gehate belastingagent te wees nie, maar om deel van 'n nuwe groep mense te wees.
Lees my boek en gebruik hierdie opsomming om jou te help:
In die eerste gedeelte vertel ek van Jesus se geboorte en spring dan na Sy doop deur Johannes die Doper

en dan Sy prediking.
In die tweede gedeelte fokus ek sterk op die laaste ses maande van Jesus se lewe.

Matteus vertel van Jesus se arrestasie, die einde van Judas, die gebeure direk na Jesus se dood, die graf en die
gebeure na die opstanding.

Ek fokus baie op wat Jesus gesé het.

Heelwat van Jesus se prediking is in hierdie evangelie opgeneem. Matteus is die derde evangelie wat geskryf
is en Jesus word beskryf as die Koning van die Jode.

Ek gee riglyne aan nuwe gelowiges oor hoe hulle moet lewe.

Hierdie nuwe gelowiges was hoofsaaklik Jode wat tot bekering gekom het. Matteus wou as't ware sé: Hiér is
die Seun van Dawid wat uiteindelik gebore is en hiér is hoe ons as Sy onderdane moet lewe.

Ek voel sterk daaroor dat Jesus gesien moet word as die Koning van die Jode, die een wat al die profesieé
van die Ou Testament se profete sou kom waar maak.

Dit is ook die rede waarom Matteus met Jesus se bloedlyn begin, wat soos voorspel, uit die geslag van Dawid
sou kom.

Onthou ook dat jy eers glo, MAAR daarna moet jou dade dit wys.

My evangelie word die handboek vir dissipelskap genoem en is die mees volledige en sistematiese
vertelling van Jesus se lewe - onthou, ek was 'n boekhouer!

Geniet my boek.

Groete.
Matteus

Videogreep (Gebruik in klas as jy die elektronika tot jou beskikking het.)

Wys vir die groep die videogreep van Matteus op die “Read Scripture” toep of op YouTube by
“The Bible Project”. Hierdie is 'n opsomming van die Bybelboek met die hulp van visuele illustrasies.

Boekrak in Odosboek

Kyk na ons Odos-boekrak voor in die Odosboek. Waar kry ons Matteus? Kyk wie kan eerste Matteus in sy Bybel
opsoek.

Interessante feite van die Bybelboek (“Reminders” in die kinderboek)
Matteus was 'n tollenaar.

Matteus fokus baie op wat Jesus gesé het.

Die Matteus evangelie se gehoor was nuwe gelowiges.

Matteus se vertelling spring van Jesus se geboorte na Sy doop.

Hierdie evangelie word dikwels die Handboek van Dissipelskap genoem.

Verwys die Nuwe Testament na die Ou Testament?

(“Jesus@OT com” in die kinderboek)
Matteus is die evangelie wat die meeste na die Ou Testament terugverwys.
Lees saam met die kinders Matteus 13:14 en Jesaja 6:9-10 en wys vir hulle dat dit net so aangehaal is. Daar is
29 direkte aanhalings uit die Ou Testament en 'n verdere 121 indirekte verwysings. Matteus haal onder
andere vir Miga, Hosea, Jesaja en Jeremia aan.
Matteus verbind die Ou en Nuwe Testament met mekaar.
Matteus lé soveel klem op die profesieé wat uiteindelik vervul is en dit mag ook dalk die rede wees hoekom
hierdie evangelie eerste in ons Bybel verskyn - dit is die oorgang van die Ou Testament na die Nuwe
Testament.
Die evangelie van Matteus bevat vyf preke van Jesus. Matteus wys subtiel daarop dat die eerste vyf boeke
van die Ou Testament nou vervang is.
Dit kan wees dat Matteus subtiel wou uitwys dat die eerste vyf boeke, Genesis tot Deuteronomium, nou
vervang word deur vyf nuwe wette - Jesus bring 'n nuwe wet. Dit sou van nou af nie meer die wet van Moses
wees nie, maar die wet van Jesus.

Ons gebed vir vandag (“Chats” in die kinderboek)

Here Jesus, die eise wat die alledaagse lewe aan ons stel, moet gemeet word aan die eise van U koninkryk.
Vergewensgesindheid, vrede en om ander belangriker as onsself te sien, is soms baie moeilik om te doen.
Ons streef daarna om eendag in U koninkryk te lewe. Mag ons lewens op aarde by hierdie strewe pas.
Amen



Idees vir VET pret

Matteus was 'n tollenaar. Ons eet vandag sjokolade geldjies om ons daaraan te herinner dat God enige mens in
enige beroep kan roep om Hom te volg.

Vers vir die week (“You've got mail” in die kinderboek)
Laat die kinders die Bybelvers in hulle Bybels onderstreep.

Matteus 5:17
“Moenie dink dat Ek gekom het om die wet of die profete ongeldig te maak nie. Ek het nie gekom om hulle
ongeldig te maak nie, maar om hulle hulle volle betekenis te laat kry.”

My stiltetyd lekker kry

(“Attachment” in die kinderboek, maar kan ook gebruik word as groepwerk in die klas.)
Matteus word ook die “handboek vir dissipels” genoem. Gaan lees die bergpredikasie (Matteus 5 - 7) en maak 'n
lysie van dinge wat Jesus daar noem wat nodig is vir ons as Sy onderdane om die ewige lewe te verkry.

Herinner kinders aan tuiswerk in hulle Odosboek

(#EkenJesus in die kinderboek)
Verduidelik aan die groep dat hulle eers die “QR Scanner” toep op hulle selfone moet aflaai. Daarna kan hulle
die “barcode” in hulle boeke skandeer om na die videogreep van die Bybelboek te kyk.

Hier is ook die Bybelgedeeltes uit die Bybelboek wat ons wil hé dat die kinders vir hulle stiltetyd van Sondag tot
Donderdag moet gebruik.

Sondag: Matteus 3: 1
Maandag: Matteus 3:16
Dinsdag: Matteus 5:14 - 15

Woensdag: Matteus 6:5- 6
Donderdag: Matteus 18: 21 - 22

Gedagte oor die dag se les (“Jesus@audio” in die kinderboek)

Dit was Matteus se absolute hartsbegeerte dat al die Jode sou besef dat Jesus die Messias is. Matteus het ALLES
in sy lewe gelos om Jesus te volg. Sou jy dit kon doen? Dink jy Jesus verwag dit van ons?

Markus

Voorbereide leeswerk vir die aanbieder
Kyk na die videogreep van die Bybelboek op die “Read Scripture” toep
of op YouTube by “The Bible Project”. Lees 'n opsomming van die
Bybelboek in Die Bybel in Praktyk.

Hulpmiddels vir die aanbieder tydens die aanbieding van die les
'n Skottel met water vir voete was.

Lesinhoud — Wie, wat en waaroor?

Verduidelik die Bybelboek aan die groep asof die skrywer 'n persoonlike e-pos vir julle gestuur het. Die “bold”
sinne is die dele van jou inhoud wat ook in die kind se Odosboek staan. Die res is ekstra inhoud wat jy met die
groep kan deel soos jy die les aanbied.

Hier volg die e-pos van Markus:

Van/From: Markus

Net soos by die ander evangelies identifiseer die skrywer nie homself nie. Hy wil nie aandag trek nie en wil net
die verhaal opteken so goed as wat hy kan. Die naam Markus vertel ons dat die skrywer Joods was, maar tog
met so 'n naam ook Romeinse invloed gehad het. Ons weet sy familie was ryk (hy vertel van diensmeisies) en
hulle het 'n groot huis in Jerusalem gehad. Die naam Markus word ook soms vertaal as Johannes en beteken in
Hebreeus “God toon genade.” Markus kan in Grieks ook beteken “kort vingertjies.” Vreemd dat die eerste
evangelie oor Jesus deur iemand met so 'n naam geskryf sou word!

Aan/To: Alle nie-gelowiges

Markus se gehoor was nie-gelowiges en hy het hulle probeer oortuig dat Jesus die Seun van die mens (God)
was.

CC: Jesus, die twaalf dissipels, Pilatus en die Joodse godsdienstige leiers

Pilatus: Hy was die Romeinse goewerneur van die streek Judea. Die Joodse leiers moes eers by hom
toestemming kry om Jesus dood te laat maak.

Onderwerp/Subiject: Jesus is werklik die Seun van God.

Goeie dag

Ek is Markus en ek wil die volgende met julle deel:

In my boek fokus ek baie op Jesus se dade en wat Hy gedoen het. Jesus is regtig die Seun van God en ek raak
sommer emosioneel as ek julle daarvan wil oortuig.

Ek was nie een van die dissipels nie, maar ek het tog die ander voorgespring en die eerste evangelie geskryf!
Petrus was vir my 'n groot mentor en baie van my inligting oor Jesus het ek by Petrus self in Rome gehoor.

Ek weet Jesus se stories is belangrik, maar vir my kan geen gelykenis kers vashou by DADE nie -
wonderwerke is wat my inspireer.

Ek fokus op Jesus se preke in Galilea, waar hy gewild was, en dan die preke in die suide van Judea, waar hy
lekker ongewild was!



Ek moes my evangelie bietjie kortknip en daar was nie tyd om van Jesus se verskyning aan Sy dissipels te
vertel nie. Lees asseblief daarvan in die ander evangelies!

Geniet my nuus oor Jesus!
Markus

Ekstra inhoud om met die groep te deel:

Markus fokus baie op Jesus se dade en wat Hy gedoen het. Daar word gekyk na Sy wonderwerke, Sy dood en Sy
opstanding. Hy skryf dramaties en emosioneel. Markus is die eerste van die vier evangelies wat geskryf is. Dit is
ook die kortste geskrif van die vier evangelies en daar word gefokus op Jesus as die Seun van die mens. Markus
se gehoor was nie-gelowiges. Hy probeer met sy vertellings hulle opgewonde en nuuskierig maak oor Jesus en
so probeer hy hulle oortuig om in Jesus te glo. 'n Groot deel van Markus (amper 95%) word ook
bespreek/ingesluit in Matteus en Lukas. Party Bybelkenners dink dat Matteus en Lukas die geskrif van Markus
voor hulle gehad het toe hulle hulle eie stories daarby aangelas het en dat dit die rede is hoekom daar so baie
oorvleueling is.

Markus was nie een van die twaalf dissipels nie. Hy was die helper van drie van die groot Christen leiers in die
eerste kerk. Hulle was sy neef Barnabas, Paulus (Markus was saam met Paulus en Barnabas op die eerste
sendingreis) en oplaas Petrus. Bybelkenners glo dat Markus sy inligting vir die evangelie hoofsaaklik van Petrus
in Rome gekry het. Hy moes Petrus se boodskap vir hom in Latyn vertaal sodat die mense in Rome Petrus kon
verstaan. Petrus was baie beindruk met Jesus se wonderwerke, hy was 'n man van daad, en in Markus word daar
gefokus op dade! Daar word van 18 wonderwerke vertel, maar net vier gelykenisse word behandel. Omdat
Petrus nie kennis gehad het van Jesus se geboorte nie word hierdie verhale ook nie in Markus vertel nie - dit
begin met Johannes die Doper se prediking.

Markus verdeel sy evangelie in twee dele:

Jesus se prediking in die noorde van Galilea waar Hy baie gewild was en Jesus se prediking in die suide van
Judea waar Hy meer ongewild was en dikwels probleme gehad het. Dit is ook hier in die suide van die land waar
Hy dood gemaak is. Markus vertel die duidelikste vir ons hoekom Jesus skuldig bevind is. Sy uitsprake dat Hy
God was, was vir die Jode godslasterlik maar die feit dat Hy gesé het Hy is die Koning van die Jode was verraad -
en verraad teen die staat was strafbaar met die dood.

Die evangelie van Markus het aanvanklik heel vreemd geéindig. In die vroegste geskrifte wou dit lyk asof die
verhaal sommer in die middel van 'n sin opgehou het. Tot vandag toe weet ons nie werklik wat die rede was nie
en latere skrywers het die sin klaargemaak sodat ons dit met begrip kan lees. Ons vind dit ook vreemd dat
Markus so op Jesus se dood gefokus het, maar niks vertel het van Sy verskyning aan die dissipels na Sy
opstanding nie.

Videogreep (Gebruik in klas as jy die elekironika tot jou beskikking het.)
Wys vir die groep die videogreep van Markus op die “Read Scripture " toep of op YouTube by “The Bible
Project”. Hierdie is 'n opsomming van die Bybelboek met die hulp van visuele illustrasies.

Boekrak in Odosboek

Kyk na ons Odos-boekrak voor in die Odosboek. Waar kry ons Markus? Kyk wie kan eerste Markus in sy Bybel
opsoek.

Interessante feite van die Bybelboek (“Reminders” in die kinderboek)
Markus is die evangelie wat eerste geskryf is.

Die naam Markus kan beteken: Kort vingertjies of God toon genade!

Die Markus evangelie se gehoor was nie-gelowiges.

Markus fokus baie op Jesus se dade, optredes en wonderwerke.

Markus was die helper van Paulus, Barnabas en Petrus.

Verwys die Nuwe Testament na die Ou Testament?

(“Jesus@OT.com” in die kinderboek)

Amper heel aan die begin van hierdie evangelie (Markus 1: 2) word die profete Jesaja en Maleagi aangehaal.
Jesaja was een van die bekendste profete van die Ou Testament. Hy vertel van iemand wat sou kom om God se
verlossingsplan te bewerk.

Omdat Markus se gehoor nie-Jode was, verwys hy baie terug na die ou Joodse gebruike om vir sy lesers meer te
leer omtrent die Jode se optrede teenoor Jesus. Die Jode het byvoorbeeld voor ete hulle hande en arms op 'n
sekere manier gewas om rein te wees. Jesus sé die Fariseérs dink verniet hulle is skoon van buite, want God sien
hoe hulle van binne lyk.

In Markus 12: 20 word daar verwys na die Ou Testamentiese wet dat 'n weduwee met haar oorlede man se
broer moes trou.

In Markus 13 verwys Jesus self na Ou Testamentiese uitsprake (Daniél 9: 26 en Jesaja 13: 6 - 10) en interpreteer
dit dan.

Ons gebed vir vandag (“Chats” in die kinderboek)

Here Jesus, Markus en Petrus was manne van aksie. Stilsit was nie in hulle woordeskat nie. Ons wil aan die
beweeg bly vir U en so U koninkryk uitbou. Gee ons asseblief die krag om nie moeg te word om ander te
inspireer om meer soos U te wees nie.

Amen

Idees vir VET pret
Daar word bespiegel dat Markus se huis die plek was waar die laaste Avondmaal plaasgevind het. Kom ons was
vandag mekaar se voete, soos Jesus by daardie geleentheid die dissipels se voete gewas het.

Vers vir die week (““You've got mail” in die kinderboek)
Laat die kinders die Bybelvers in hulle Bybels onderstreep.

Markus 10: 45
“Die Seun van die mens het ook nie gekom om gedien te word nie, maar om te dien en sy lewe te gee as
losprys vir baie mense.”

My stiltetyd lekker kry

(“Attachment” in die kinderboek, maar kan ook gebruik word as groepwerk in die klas.)
Markus fokus op wat Jesus doen en hoe Hy optree. Is daar uitreik-projekte waarby jy betrokke is? Het jou
selgroep of Sondagskoolgroep al saam iets gedoen vir ander mense? Was jy al by jou skool betrokke by 'n
uitreik waar jy klere of geld of komberse of 'n presentjie moes bring? Hoe voel jy oor sulke optredes? Dink jy dit
is nodig dat 'n Christen se dade ook sy geloof moet weerspieél? Dink aan iets wat jy kan doen vir iemand wat
minder bevoorreg is as jy. Hoor by jou ma of by jou juffrou of hulle ook idees het. Skryf 'n paar projekte neer
wat jy graag sou wou voorstel of aanpak om ander mense te help.

Herinner kinders aan tuiswerk in hulle Odosboek

(#EkenJesus in die kinderboek)
Verduidelik aan die groep dat hulle eers die “QR Scanner” toep op hulle selfone moet aflaai. Daarna kan hulle
die “barcode” in hulle boeke skandeer om na die videogreep van die Bybelboek te kyk.

Hier is ook die Bybelgedeeltes uit die Bybelboek wat ons wil hé dat die kinders vir hulle stiltetyd van Sondag tot
Donderdag moet gebruik.

Sondag: Markus 1:16 - 17
Maandag: Markus 4: 33 - 34
Dinsdag: Markus 9: 31

Woensdag: Markus 11: 7 - 9
Donderdag: Markus 15: 25 - 26

Geda gte oor die dag se les (“Jesus@avudio” in die kinderboek)
Markus het probeer om ongelowiges opgewonde en nuuskierig te maak oor Jesus. Dink jy nuuskierigheid oor jou
geloof is noodsaaklik? Markus fokus ook baie op dade. Is goeie dade vir 'n Christen belangrik?



) # Voorbereide leeswerk vir die aanbieder

Lukas

Kyk na die videogreep van die Bybelboek op die “Read Scripture” toep
of op YouTube by “The Bible Project”. Lees - opsomming van die
Bybelboek in Die Bybel in Praktyk.

Hulpmiddels vir die aanbieder tydens die aanbieding van die les
Naan of ongesuurde broodjies

Lesinhoud — Wie, wat en waaroor?

Verduidelik die Bybelboek aan die groep asof die skrywer 'n persoonlike e-pos vir julle gestuur het. Die “bold”
sinne is die dele van jou inhoud wat ook in die kind se Odosboek staan. Die res is ekstra inhoud wat jy met die
groep kan deel soos jy die les aanbied.

Hier volg die e-pos van Lukas:

Van/From: Lukas

Ons weet die skrywer was 'n geleerde man en daar word bespiegel dat hy 'n mediese dokter was. Hy was nie
'n Jood nie. Lukas het van Antiogié, wat in Sirié was, gekom en was 'n wel belese man. Ons kan die mediese
agtergrond in sy evangelie sien omdat daar heelwat “mediese” beskrywings is soos die geboorte uit Maria se
oogpunt en Jesus se besnydenis. Die wonderwerke wat Lukas beskryf, is ook meestal mediese wonderwerke.
Lukas se evangelie is in 'n baie goeie Grieks geskryf en ons kan hieruit aflei dat hy hoogsgeleerd was. Hy het 'n
goeie woordeskat gehad en sy navorsing is deeglik gedoen.

Aan/To: Teofilus

Lukas adresseer sy evangelie aan Teofilus (wat letterlik beteken Meneer God-vriendelik). Ons is nie seker of
hierdie sommer net 'n uitgedinkte naam was en of daar werklik so 'n persoon aan Lukas bekend was nie. Party
Bybelkenners dink selfs dat Teofilus die prokureur was wat Paulus in Rome moes verdedig en dat Lukas die
agtergrond vir so 'n hofsaak aan Teofilus verduidelik in hierdie evangelie.

CC: Alle nie-gelowiges, Jesus, Elisabet, Sagaria, Johannes die Doper, Maria, Maria Magdalena, die dissipels,
Herodes en Pilatus

Onderwerp/Subject: Om te wys wat is God se planne, deur Jesus, vir Sy volgelinge.
Hallo julle almal

Verskoon maar as daar hier en daar te veel mediese terme in my verhaal is, want soos julle weet, is ek 'n
mediese dokter van beroep, en ek wil hé Teofilus moet presies weet wat ek wil sé.

Ek is so spyt dat ek nooit vir Jesus persoonlik geken het nie! En juis daarom het ek met soveel mense as wat
ek kon onderhoude gevoer om Jesus beter te leer ken en alles oor hom uit te vind. Ek is seker julle gaan bly
wees om te hoor dat ek van 'n hele paar unieke dinge vertel wat nie in die ander evangelies voorkom nie.
Ek wil julle met die feite van Jesus se verhaal omboul, nie met emosies nie.

Wat Jesus gesé het, gepreek het en geleer het, is vir my baie belangrik. Jesus is die Redder van al die mense
op aarde, of julle dit wil glo of nie. Selfs vir my, wat nie 'n Jood is nie, het Hy kom red!

Ek steur my nie aan sosiale orde nie en vertel graag oor die vroue, arm mense, bedelaars en kinders in Jesus

se lewe. |y sal dink omdat ek 'n dokter is, glo ek net in wetenskaplike feite, maar ek verseker jou, die Heilige
Gees is nie net 'n storie nie! En ek glo dat 'n plek soos die hemel werklik bestaan.

ODOS 7: DIE WEG 17



Lol@rst @

18

Moenie vergeet om te bid nie, dit is vir my baie lekker om julle te vertel hoe baie Jesus self gebid het!
Geniet my evangelie en kyk uit vir al die unieke vertellinge wat ek uit my onderhoude gekry het!

Groete.
Dr Lukas

Ekstra inhoud om met die groep te deel:

Dit was hier in Antiogié wat die eerste Christelike (nie-Joodse) kerk geplant is. Hier is Jesus se volgelinge vir die
eerste keer “Christene” genoem. Lukas gee die moontlike tyd van Jesus se geboorte (vergelyk 1 Kronieke en die
tyd wat Sagaria met Elisabet gepraat het). Die geboorte van Jesus sou tydens die Fees van die tabernakel wees,
in laat September of vroeg Oktober. Tot vandag toe glo die Jode dat die Messias tydens hierdie fees gebore sal
word en is hulle op die uitkyk daarvoor.

Lukas het nooit vir Jesus persoonlik geken nie en moes staatmaak op die vertellinge van mense wat Hom wel
geken het. Sy evangelie sluit dus eintlik onderhoude en woord-vir-woord vertellings van ooggetuies wat Jesus
geken het in. Lukas is die enigste evangelie wat 'n storie uit Jesus se jeug insluit. Dit is waar Jesus weggeraak het
in die tempel. Lukas is die enigste evangelie wat vertel dat Jesus tydens Sy doop die Heilige Gees ontvang het
nadat Hy tot God gebid het. Net in Lukas vind ons die verhaal van die barmhartige Samaritaan, die verlore seun,
die gelykenis van die man wat om middernag by sy vriend aanklop en die gelykenis van Lasarus en die ryk man
in die doderyk. Baie belangrik is ook dat hierdie die enigste evangelie is wat die hemelvaart in detail beskryf.

Lukas was nie soseer ingestel op bekering in sy evangelie nie, as op die akkurate weergawe van wat gesé en
gedoen is tydens Jesus se lewe op aarde.

Lukas fokus ook (net soos Matteus) op wat Jesus gesé het, Sy prediking en leerstellings. Die evangelie van Lukas
is die tweede geskrif uit die vier evangelies en Jesus word gesien as die Redder van die wéreld. Lukas is die
enigste nie-Jood onder die vier evangelieskrywers en sy gehoor was dan ook die nie-Jode. Hy wou hulle vertel
van Jesus en dat Hy die Redder nie nét van die Jode sou wees nie, maar van die hele wéreld. Selfs Lukas se
geslagsregister van Jesus begin by Adam en nie by Dawid of enige ander Jood nie - Jesus se redding is vir almal.

Lukas is die evangelie wat die meeste gebeurtenisse dek en ook heeltemal verskil van die ander evangelies. Hy
gee 'n plek aan vroue en kinders en ander mense wat in die antieke wéreld nie sosiaal belangrik was nie. Ons
kan hier dink aan Saggeus in die boom, die Emmausgangers, die ete by Martha en Maria se huis, die vroue wat
gehuil het toe hulle Jesus Sy kruis sien dra en die vrou wat aan bloedvloeiing gely het en toe genees is. Lukas
was geinteresseerd in MENSE, en veral mense wat deur ander met minagting behandel is. Heelwat van sy
verhale fokus op arm mense.

Lukas praat baie kere van engele en die Heilige Gees. Al was hy 'n wetenskaplike was die bo-natuurlike nie vir
hom vreemd nie. Hy fokus op die hemel en die feit dat enige mens die ewige lewe kan beérf, nie net Jode nie.
Lukas praat baie meer as die ander evangelies oor Jesus wat gebid het (9 maal). Dit begin by Jesus se doop en
eindig met Jesus se gebed aan die kruis.

Geskiedenisboeke vertel vir ons dat Lukas dood is op die ouderdom van 84 jaar in Griekeland. Hy was nooit
getroud nie.

Videogreep (Gebruik in klas as jy die elekironika tot jou beskikking het.)

Wys vir die groep die videogreep van Lukas op die “Read Scripture” toep of op YouTube by “The Bible Project”.
Hierdie is 'n opsomming van die Bybelboek met die hulp van visuele illustrasies.

Boekrak in Odosboek

Kyk na ons Odos-boekrak voor in die Odosboek. Waar kry ons Lukas? Kyk wie kan eerste Lukas in sy Bybel
opsoek.

Interessante feite van die Bybelboek (“Reminders” in die kinderboek)
Lukas was 'n geneesheer of dokter van beroep.

Lukas is op die ouderdom van 84 in Griekeland oorlede.

Lukas het sy evangelie gerig aan Teofilus wat letterlik beteken: Meneer God-vriendelik.

Lukas is die enigste evangelie wat 'n gebeurtenis uit Jesus se kinderjare bevat.

Lukas was die enigste nie-Jood onder die evangelieskrywers.

Verwys die Nuwe Testament na die Ou Testament?

(“Jesus@OT.com” in die kinderboek)
Lukas haal, deur Johannes die Doper, die direkte woorde van Jesaja aan: “alle mense sou die redding van God
sien.”

In die gelykenis van Lasarus en die ryk man in die doderyk, sien die ryk man vir Abraham en dié vertel hom dat
sy broers moes geluister het na die wette van Moses en die profete.

Ons vers vir die les is 'n direkte aanhaling uit Jesaja (Jesaja 61: 1 - 2). In Lukas 4: 18 lees Jesus voor in die sinagoge:
“Die Gees van die Here is op My omdat Hy my gesalf het om die evangelie aan armes te verkondig. Hy het My

gestuur om vrylating vir gevangenes uit te roep en herstel van gesig vir blindes, om onderdruktes in vryheid uit

te stuur, om die genadejaar van die Here aan te kondig.”

Ons gebed vir vandag (“Chats” in die kinderboek)

Here Jesus, ons is nie Joods nie en tog weet ons dat U ook vir ons gesterf het en dat ons die ewige lewe gaan erf.
Dankie dat U hierdie boodskap deur die Lukas evangelie weer versterk. Enige iemand wat onvoorwaardelik in U
glo, is U volk!

Amen

Idees vir VET pret

Lukas maak dit baie duidelik dat redding nie net vir die Jode was nie. Ons eet vandag elkeen 'n stukkie Naan
brood om ons te herinner aan wat die Jode geéet het tydens Paasfees. Of jy Joods is of nie, of jy boerebeskuit of
pizza of rogbrood of gesondheidsbrood of geen brood eet nie, jy kan die ewige lewe beérf as jy in Jesus as jou
Redder glo.

Vers vir die week (“You've got mail” in die kinderboek)
Laat die kinders die Bybelvers in hulle Bybels onderstreep.

Lukas 4:18-19

“Die Gees van die Here is op My omdat Hy My gesalf het om die evangelie aan armes te verkondig. Hy het My
gestuur om vrylating vir gevangenes uit te roep en herstel van gesig vir blindes, om onderdruktes in vryheid uit
te stuur, om die genadejaar van die Here aan te kondig.”

My stiltetyd lekker kry

(“Attachment” in die kinderboek, maar kan ook gebruik word as groepwerk in die klas.)
Lukas het amper soos 'n joernalis opgetree in sy evangelie vertelling omdat hy Jesus nie persoonlik geken het
nie. Hy het onderhoude gevoer en met mense gepraat wat saam met Jesus was en Hom goed geken het. Stel
jou voor dat jy 'n onderhoud voer met een van Jesus se dissipels. Wat is die vrae wat jy graag oor Jesus sou wou
vra? Dink sommer aan 5 interessante vrae. Enige iets is reg!

Herinner kinders aan tuiswerk in hulle Odosboek

(#EkenJesus in die kinderboek)

Verduidelik aan die groep dat hulle eers die “QR Scanner” toep op hulle selfone moet aflaai. Daarna kan hulle
die “barcode” in hulle boeke skandeer om na die videogreep van die Bybelboek te kyk.

Hier is ook die Bybelgedeeltes uit die Bybelboek wat ons wil hé dat die kinders vir hulle stiltetyd van Sondag tot
Donderdag moet gebruik.

Sondag: Lukas 1: 35
Maandag: Lukas 6: 22
Dinsdag: Lukas 6:29

Woensdag: Lukas 6:43 - 44
Donderdag: Lukas 22:17 - 19

Gedagte oor die dag se les (“Jesus@audio” in die kinderboek)

Lukas maak dit baie duidelik dat Jesus nie net vir die Jode gekom het nie, maar vir alle mense. Glo jy dit?
Hierdie evangelie fokus baie op MENSE. Dink jy elke mens is vir God belangrik?

ODOS 7: DIE WEG

Johannes

Voorbereide leeswerk vir die aanbieder
Kyk na die videogreep van die Bybelboek op die “Read Scripture” toep
of op YouTube by “The Bible Project”. Lees 'n opsomming van die
Bybelboek in Die Bybel in Praktyk.

Hulpmiddels vir die aanbieder tydens die aanbieding van die les
Hartjie lekkers

Lesinhoud — Wie, wat en waaroor?

Verduidelik die Bybelboek aan die groep asof die skrywer 'n persoonlike e-pos vir julle gestuur het. Die “bold”
sinne is die dele van jou inhoud wat ook in die kind se Odosboek staan. Die res is ekstra inhoud wat jy met die
groep kan deel soos jy die les aanbied.

Hier volg die e-pos van Johannes:

Van/From: Johannes, die seun van Sebedeus

Dié Johannes is nie Johannes die Doper nie. Dié Johannes (seun van Sebedeus) was 'n visserman voor hy Jesus
begin volg het. Hy het vis gevang maar ook vis verkoop. Hy is soms “die geliefde dissipel” genoem. Hy was
saam met Petrus en Jakobus deel van Jesus se binnekring. Johannes skryf hierdie evangelie as 'n ou man
(omtrent 90 jaar na Jesus se geboorte) en dit kan die rede wees hoekom daar soveel insig en refleksie is. Hy het
ook die 3 Johannes briewe en Openbaring geskryf.

Aan/To: Alle nuwe gelowiges

Die gehoor wat Johannes in gedagte gehad het, was mense wat al 'n rukkie gelowig was. Hy skryf dus vir 'n
Griekse en 'n Hebreeuse gehoor. Hulle word aangemoedig om vas te hou aan hulle geloof. Johannes wou hulle
as't ware bemoedig om Jesus met nuwe opgewondenheid en sprankel te volg. In hierdie evangelie is daar
heelwat klem op die werking van die Heilige Gees.

CC: Jesus, Johannes die Doper, die dissipels, Maria, Martha, Nikodemus en Pilatus
Johannes die Doper: Hy het die koms van die Verlosser, Jesus, aangekondig en Jesus gedoop. Herodias het
Johannes laat onthoof.

Nikodemus: Hy was lid van die Joodse Raad en het 'n afspraak gemaak om Jesus in die nag te ontmoet.

Onderwerp/Subject: Ek wil getuig dat Jesus die Christus is en dat elkeen wat in Hom glo die ewige lewe
sal he.

Hallo julle

Ek hoop julle geniet my boek, want ek glo regtig dat ek Jesus se witbroodjie was! Dis nie vir my so belangrik
wat Jesus gesé of gedoen of gespreek het nie, WIE Hy was, is vir my die belangrikste. Toe God die aarde
gemaak het, was Jesus reeds daar! Dit klink dalk vreemd, maar Jesus was regtig 'n mens en regtig God - alles
in een.

Vir my is Jesus die Seun van God, die Lam, die ingang vir die skape, die herder... en sommer nog baie meer.
Deur die Heilige Gees wil ek julle aanmoedig om aan julle geloof getrou te bly.

Dit is vir my baie hartseer om te rapporteer dat ek tydens Jesus se laaste ete langs hom gesit het en elke
woord kon hoor wat gepraat is, ook van die verraaier Judas!



Ek is al 'n ou man, so dalk hoor julle nie weer van my nie!

Groete.
Johannes

Ekstra inhoud om met die groep te deel:

Johannes fokus nie so sterk op wat Jesus gesé en gedoen het nie, maar eerder op WIE Hy was. Jesus se identiteit
as die Seun van God was vir Johannes belangrik. Johannes begin sy evangelie deur daarop te wys dat Jesus ook
God is. Deur die evangelie wys Johannes uit dat Jesus wel (ten spyte van sy Godheid) ten volle mens was.
Johannes vertel dat Jesus honger, dors, moeg en verbaas was. Dit is ware menslike eienskappe. Johannes wil
doodseker wees die leser weet dat Jesus regtig as mens kom leef en sterf het. Terselfdertyd vertel hy ook in
detail van Jesus se opstanding. Jesus was regtig dood as mens, maar Hy het ook regtig opgestaan.

Markus begin sy evangelie toe Jesus 30 jaar oud was, Matteus begin sy verhaal by Jesus se geslagsregister by
Abraham, Lukas begin die geslagsregister by Adam, maar Johannes gaan sommer terug tot by die ontstaan van
die aarde! Jesus is God en was van die begin af daar.

Johannes laat heelwat verhale uit wat ons in die ander evangelies kry, byvoorbeeld die geboorte en doop van
Jesus. Daar word net sewe wonderwerke in Johannes bepreek, maar vyf hiervan word NET in die Johannes
evangelie genoem. Dit is onder andere die water in wyn, die man by die bad van Betesda en die opwekking van
Lasarus.

Johannes noem Jesus die volgende name: enigste Seun, Lam van God, ingang vir die skape, goeie herder,
Seun van God, ware brood, lewe, lig van die wéreld, die weg en die waarheid, opstanding, wingerdstok en Ek Is.
Al hierdie name het te doen met Jesus se identiteit en ook hoe Jesus Homself gesien het.

Die Jode waarvan Johannes in hierdie evangelie praat, was hoofsaaklik die vyandige Jode in die suide, die
Judeérs. In die noorde, waar Jesus gebore is, het hy heelwat aanhang onder die Jode gehad.

Jesus se gesprek by die laaste paasmaaltyd word net in die Johannes evangelie in detail bespreek. Johannes het
langs Jesus gesit en kon dus elke woord van Jesus weergee. Tot aan die einde het Johannes na homself verwys
as “die een wat Jesus lief gehad het.”

Videogreep (Gebruik in klas as jy die elektronika tot jou beskikking het.)

Wys vir die groep die videogreep van Johannes op die “Read Scripture” toep of op YouTube by “The Bible
Project”. Hierdie is 'n opsomming van die Bybelboek met die hulp van visuele illustrasies.

Boekrak in Odosboek

Kyk na ons Odos-boekrak voor in die Odosboek. Waar kry ons Johannes? Kyk wie kan eerste Johannes in sy
Bybel opsoek.

Interessante feite van die Bybelboek (“Reminders” in die kinderboek)
Johannes was 'n visserman voordat hy Jesus begin volg het.

Johannes word soms “die geliefde dissipel” in die Bybel genoem.

Die Johannes evangelie fokus sterk op WIE Jesus was.

Johannes begin Jesus se geslagsregister by die heel begin van die ontstaan van die wéreld.

Johannes se gehoor was gelowiges wat al vir 'n ruk lank gelowig was.

Verwys die Nuwe Testament na die Ou Testament?

(*“Jesus@OT.com” in die kinderboek)

Kies net 'n paar van die verse en laat die kinders beide verse in hulle Bybels lees om presies te sien hoe
wonderlik die verwysings na die Ou Testament is.

= Vergelyk Johannes 1: 29 met Eksodus 29: 38 - 42

= Vergelyk Johannes 1: 29 met Jesaja 53: 7

Die woorde “Lam van God” in Johannes 1: 29 verwys na Eksodus 29: 38 - 42 waar daar 'n lam geoffer is vir die
sondes van die volk. Ook in Jesaja 53: 7 word daar gepraat van die Messias wat soos 'n lam na die slagplek gelei
sal word.

= Vergelyk Johannes 3: 14 met Numeri 21: 8 - 9

In Johannes 3: 14 word daar gepraat van Moses wat die brons slang in die woestyn hoog op 'n paal gesit het

Numeri 21: 8 - 9), net so moes die Seun van die mens verhoog word.

Vergelyk Johannes 4: 10 met Psalm 42: 2

Vergelyk Johannes 4: 10 met Jesaja 55: 1

Vergelyk Johannes 4: 10 met Sagaria 13: 1

In Johannes 4: 10 word daar van Jesus as die lewende water gepraat. In die Ou Testament word die dors na God
dikwels vergelyk met die dors na water.

= Vergelyk Johannes 5: 27 met Daniél 7: 1 - 14

In Johannes 5: 27 word daar gepraat van Jesus as die Seun van die mens wat alle mag en gesag ontvang het.
Hierdie woorde kom ook voor in Daniél 7: 1 - 14. Jesus sal dooies opwek.

Vergelyk Johannes 5: 21 met 1 Samuel 2: 6

= Vergelyk Johannes 5: 21 met 2 Konings 4: 32 - 36

In Johannes 8: 56 word daar verwys na Abraham wat bly sou wees oor Jesus se koms.

Met Jesus se dood is daar lootjies getrek oor sy onderkleed. Die profesie van Psalm 22: 19 is hierdeur vervul.
Soek dit gerus op.

Ons gebed vir vandag (“Chats” in die kinderboek)

Here Jesus, ons wil 'n persoonlike verhouding met U en met God hé. Al die name wat Johannes U noem, soos
lewende water en herder en lig en brood van die lewe, is vandag nog steeds op ons van toepassing. Ons wil U
graag aanbid en verheerlik met passie en opgewondenheid. Sterk ons daarin asseblief!

Amen

Idees vir VET pret

Johannes was die geliefde dissipel. Vandag eet ons hartjie lekkers om ons te herinner aan almal in ons lewens
wat vir ons lief is, maar die grootste liefde is die liefde wat die Vader vir Sy kinders het. Jy moet Jesus liefhé met
jou hele hart en met jou hele verstand en met al jou krag. Wie weet waar hierdie versie in die Bybel staan? Kom
ons google dit gou!

Vers vir die week (“You've got mail” in die kinderboek)
Laat die kinders die Bybelvers in hulle Bybels onderstreep.

Johannes 20: 30 - 31

“Jesus het nog baie ander wondertekens, wat nie in hierdie boek beskrywe is nie, voor sy dissipels gedoen. Maar
hierdie wondertekens is beskrywe sodat julle kan glo dat Jesus die Christus is, die Seun van God, en sodat julle
deur te glo, in sy Naam die ewige lewe kan he.”

My stiltetyd lekker kry

(“Attachment” in die kinderboek, maar kan ook gebruik word as groepwerk in die klas.)
Johannes het Jesus waarlik lief gehad en hy was ook een van Jesus se gunsteling dissipels. Knip 'n hart uit wit
papier. Skryf daarbinne hoe jy oor Jesus voel en bére dit in jou Bybel om weer te lees wanneer jy dalk op 'n dag
op 'n tyd wat jy dalk twyfel oor jou liefde of geloof in Jesus. Wie is Jesus vir jou? Beter as die beste vriend? 'n
Groter trooster as enige sielkundige? Die enigste een wat jy vertrou? Die een waaroor jy elke dag droom? Jou
redder uit 'n slegte situasie? Wat jy ook al skryf is reg, want dit is hoe JY oor Jesus voel.

Herinner kinders aan tuiswerk in hulle Odosboek

(#EkenJesus in die kinderboek)
Verduidelik aan die groep dat hulle eers die “QR Scanner” toep op hulle selfone moet aflaai. Daarna kan hulle
die “barcode” in hulle boeke skandeer om na die videogreep van die Bybelboek te kyk.

Hier is ook die Bybelgedeeltes uit die Bybelboek wat ons wil hé dat die kinders vir hulle stiltetyd van Sondag tot
Donderdag moet gebruik.

Sondag: Johannes 1:1-2
Maandag: Johannes 6:19 - 20
Dinsdag: Johannes 8: 28

Woensdag: Johannes 12: 3
Donderdag: Johannes 14: 16 - 17

Gedagie oor die dag se les (“Jesus@avudio” in die kinderboek)
Jesus is die Christus, die Redder en elkeen wat in Hom glo, sal die ewige lewe hé. Hoe dink jy gaan die hemel
eendag wees?

Handelinge

= Voorbereide leeswerk vir die aanbieder
Kyk na die videogreep van die Bybelboek op die “Read Scripture” toep

of op YouTube by “The Bible Project”. Lees - opsomming van die
Bybelboek in Die Bybel in Praktyk.

) o

Hulpmiddels vir die aanbieder tydens die aanbieding van die les
'n Pizza wat sommer in klein stukkies opgesny is vir die klas om aan te proe.

Tdo
—

Lesinhoud — Wie, wat en waaroor?

Verduidelik die Bybelboek aan die groep asof die skrywer 'n persoonlike e-pos vir julle gestuur het. Die “bold”
sinne is die dele van jou inhoud wat ook in die kind se Odosboek staan. Die res is ekstra inhoud wat jy met die
groep kan deel soos jy die les aanbied.

Hier volg die e-pos van Lukas:

Van/From: Lukas (Ja, ek het ook die Lukas evangelie geskryf. Ek is 'n mediese dokter van Sirié.)

Ons weet die skrywer was 'n geleerde man en daar word bespiegel dat hy 'n mediese dokter was. Hy was nie
'n Jood nie. Lukas het van Antiogié, wat in Sirié was, gekom en was 'n wel belese man. Lukas het in 'n baie goeie
Grieks geskryf en ons kan hieruit aflei dat hy hoogsgeleerd was. Hy het 'n goeie woordeskat gehad en sy
navorsing was deeglik.

Aan/To: Teofilus

Lukas adresseer sy boek aan Teofilus (wat letterlik beteken Meneer God-vriendelik). Ons is nie seker of hierdie
sommer net 'n uitgedinkte naam was en of daar werklik so 'n persoon aan Lukas bekend was nie. Party
Bybelkenners dink selfs dat Teofilus die prokureur was wat Paulus in Rome moes verdedig en dat Lukas die
agtergrond vir so 'n hofsaak aan Teofilus verduidelik in hierdie boek.

CC: Petrus, Paulus en die Heilige Gees (As julle sy e-pos adres in die hande kan kry!)
Handelinge is eintlik “Handelinge van die apostels”, hoewel dit hoofsaaklik handel oor die optrede van twee van
die apostels, naamlik Petrus en Paulus.

Onderwerp/Subject: Redding is nie net beperk tot die Jode nie. Jesus is die Redder van die wéreld.

Hallo julle

Alweer ek! Teofilus is seker ook al moeg vir my en my briewe aan hom! Ek begin Handelinge deur julle te
vertel hoe die Heilige Gees op die vroeé Christene uitgestort is en hoe Hy hulle krag gegee het om Jesus se
evangelie te versprei van Nasaret na Rome, en in julle tyd seker nog na baie ander plekke toe ook! Die naam
van my brief sou net sowel kon wees: “Die Handelinge van die Heilige Gees.”

Ek en Paulus het graag saam gereis. Dit het ook baie gehelp dat ek hom en die ander matrose nou en dan
gesond kon dokter. Paulus het my so baie geinspireer. Wie kan nou nie opgewonde word oor die verhaal van
Paulus se bekering nie! Die man wat eers Christene vervolg het, het self 'n volgeling van Jesus geword. Hier
was nou vir jou 'n voorbeeld van 'n vervolgde man wat nog steeds vol blydskap was.

Ek vertel julle van Paulus se drie sendingreise. Julle sal nie glo hoe ver Paulus gereis het om die Evangelie van
Jesus aan alle mense te bring nie en hoe hy in letterlik elke stad moes ly vir die Evangelie van Jesus.

Ek dink niemand kan nou meer twyfel dat Jesus alle volke, en nie net die Jode se Redder is nie.

Jammer, ek moet nou vinnig klaar skryf, ek hoop ek kry later tyd om julle van Paulus se dood te vertel!
(Dit lyk my die arme Lukas het nie eers tyd gekry om sy boek met 'n goeie einde af te sluit nie!)

Groete.
Dr Lukas

Ekstra inhoud om met groep te deel:

Soos ons Bybelvers van die week aandui, het die skrywer in hierdie boek gewys dat die evangelie uit Jerusalem
versprei het na Judea en Samaria en van daar na Europa en uiteindelik tot in die hart van die Romeinse Ryk,
Rome. Die uitbreiding van die evangelie het noodwendig veranderinge in die denke van die Joodse Christene
ingehou. Petrus se droom met die laken vol vreemde diere en die opdrag dat hy daarvan moet eet, het Petrus
finaal oortuig dat Jesus nie net gekom het om die Jode te red nie, maar dat Hy die Redder van alle volke was. In
hierdie opsig is die boek Handelinge amper soos 'n brug tussen die vier evangelies en die briewe wat aan die
gemeentes geskryf is. Ons verstaan nou hoe dit gebeur het dat daar buite Judea en Samaria soveel Christene
was wat honger was vir die boodskap van Jesus.

Lukas (die skrywer van die Handelinge boek) was Paulus se reisgenoot, veral wanneer Paulus op see gereis het.
Dalk was dit voordelig om 'n dokter saam te hé op sulke gevaarlike reise! Paulus was nie een van die dissipels
nie, maar die meeste briewe in die Nuwe Testament is deur hom geskryf. Sonder die boek Handelinge sou dit
baie moeilik gewees het om 'n groot deel van die Nuwe Testament te verstaan! Paulus het dit baie goed begryp
dat om 'n dissipel van iemand anders te maak, nie net 'n kort gesprek behels nie. Hy het daarom soms vir lang
tye op een plek gebly sodat hy die mense kon onderrig en sterk laat in hulle geloof wanneer hy dan weer
vertrek. Die mense wat tot bekering gekom het, is “volgelinge van die weg” genoem. Dit is net deur te volhard
op die regte pad (of weg), Jesus, dat die ewige lewe bereik word (Odos beteken “die weg").

In die boek Handelinge word Paulus se getuienis sommer drie maal herhaal. Die boek Handelinge kan gesien
word as 'n deklarasie van geloof en as sulks het hierdie boek 'n groot invloed gehad op die verspreiding van die
Christelike geloof na nie-Joodse volke. In Handelinge word daar gekyk na die ontstaan en uitbreiding van die
Christelike kerke, die stigting daarvan, die leiers, waaroor hulle vasgesit het, oplossings en die wedergeboorte,
en tot vandag toe is dit nog 'n model wat baie kerke gebruik as riglyn.

In Handelinge sien ons hoe vervolgde Christene se lewens lyk, hoe hulle vervul is met blydskap en geloof. Die
helde en martelare van die boek Handelinge het kragtige getuienisse gelewer en baie wondertekens gedoen.
Hulle was mense vol hoop en moed en hulle was nie bang om die regering van die dag uit te daag nie, al het dit
soms hulle lewens gekos. Tot vandag toe put baie sendelinge ook krag uit die boek Handelinge en uit die
optrede van die apostels. Die woord “apostel” beteken letterlik “gestuurde”. En die apostels in Handelinge was
oortuig daarvan dat God self hulle “gestuur” het om sy boodskap oor die aarde uit te dra. Hierdie gestuurdes het
die geskiedenis van die hele weéreld verander met hulle boodskap dat Jesus die ware Verlosser is en dat almal
wat Hom deur geloof aanneem, die ewige lewe sal beérwe.

Die einde van die boek Handelinge is taamlik skielik en die leser weet nie wat verder met Paulus gebeur het nie.
Sommige kenners meen dat Paulus vry gespreek is met die eerste verhoor in Rome, maar later weer in hegtenis
geneem is en toe onthoof is. Hierdie is egter net bespiegelinge aangesien niks daarvan in die boek Handelinge
beskryf word nie.

Videogreep (Gebruik in klas as jy die elektronika tot jou beskikking het.)

Woys vir die groep die videogreep van Handelinge op die “Read Scripture” toep of op YouTube by “The Bible
Project”. Hierdie is 'n opsomming van die Bybelboek met die hulp van visuele illustrasies.

Boekrak in Odosboek

Kyk na ons Odos-boekrak voor in die Odosboek. Waar kry ons Handelinge? Kyk wie kan eerste Handelinge in sy
Bybel opsoek.

Interessante feite van die Bybelboek (“Reminders” in die kinderboek)

In die boek Handelinge word daar vertel hoe die evangelie van Jerusalem tot in Rome versprei het.

Petrus het 'n droom gehad van 'n laken vol onrein diere en 'n stem wat hom beveel om van die diere te eet.
Die mense wat tot bekering gekom het, is “volgelinge van die weg” genoem.

In die boek Handelinge word Paulus se bekering en getuienis sommer drie maal genoem.

Tot vandag toe put veral sendelinge baie krag uit die boek Handelinge.

Verwys die Nuwe Testament na die Ou Testament?
(“Jesus@OT.com” in die kinderboek)



Kies net 'n paar van die verse en laat die kinders beide verse in hulle Bybels lees om presies te sien hoe
wonderlik die verwysings na die Ou Testament is.

In Handelinge 15 is daar 'n lang gesprek oor die besnydenis. Die wet van Moses het 613 verskillende voorskrifte
gehad. In hierdie hoofstuk word daar finaal besluit dat Christene vry was van die wet van Moses.

Wanneer Paulus in 'n nuwe stad aangekom het, het hy eerste na die Joodse sinagoge gegaan. Hy sou begin deur
uit die Ou Testament te lees en dan te wys hoe die profesieé uit die Ou Testament waar geword het in Jesus.

= Vergelyk Handelinge 3: 18 met Psalm 22

= Vergelyk Handelinge 3: 18 met Jesaja 50

In Handelinge 3: 18 word daar terugverwys na die Ou Testament waar voorspel is dat Jesus sou ly en swaarkry.
= Vergelyk Handelinge 3: 25 met Genesis 12: 3

In Handelinge 3: 25 word daar van die belofte aan Abraham gepraat.

= Vergelyk Handelinge 6: 6 met Numeri 27: 23

In Handelinge 6: 6 word die hande op die gelowiges gelé. Dit is 'n ou Joodse gebruik en het daarop gedui dat
iemand afgesonder word vir 'n belangrike taak.

Stefanus se hele preek in Handelinge 7: 2 - 53 steun op die Ou Testament. Hy bewys hiermee dat God se
profete en boodskappers nog altyd deur die Jode verwerp is.

Ons gebed vir vandag (“Chats” in die kinderboek)

Here Jesus, ons wil U boodskap van hoop uitdra aan almal om ons. Maak ons bewus daarvan dat dit nie
noodwendig nodig is om na die uithoeke van die aarde te gaan nie, maar dat ons met hierdie boodskap in ons
onmiddellike omgewing moet begin. Ons is U verteenwoordigers net waar ons is!

Amen

Idees vir VET pret

Die apostels het die boodskap uitgedra van Jerusalem tot in die hart van die Romeinse Ryk, Rome. Watter kos
assosieer ons vandag met Italié? Verseker pasta en pizza. Ons eet elkeen 'n stukkie pizza om ons te herinner
aan die gevaarlike reise wat die gestuurdes onderneem het om Jesus se boodskap uit te dra.

Vers vir die week (“You've got mail” in die kinderboek)
Laat die kinders die Bybelvers in hulle Bybels onderstreep.

Handelinge 1: 8
“Maar julle sal krag ontvang wanneer die Heilige Gees oor julle kom, en julle sal my getuies wees in Jerusalem
sowel as in die hele Judea en in Samaria en tot in die uithoeke van die wéreld.”

My stiltetyd lekker kry

(“Attachment” in die kinderboek, maar kan ook gebruik word as groepwerk in die klas.)

As jy enige ander plek, behalwe jou onmiddellike omgewing, moes kies om die Here se woord te versprei,
waarheen sou jy wou gaan? Hoekom daardie land? Gaan kyk na Open Doors se webtuiste oor die gevaarlikste
lande vir Christene. Hoekom is dit daar gevaarlik? Wat gebeur met Christene in hierdie lande? Kies een
spesifieke vervolgde land en bid intens vir die Christene daar. Bid vir beskerming, moed en volharding in hulle
geloof.

Herinner kinders aan tuiswerk in hulle Odosboek

(#EkenJesus in die kinderboek)
Verduidelik aan die groep dat hulle eers die “QR Scanner” toep op hulle selfone moet aflaai. Daarna kan hulle
die “barcode” in hulle boeke skandeer om na die videogreep van die Bybelboek te kyk.

Hier is ook die Bybelgedeeltes uit die Bybelboek wat ons wil hé dat die kinders vir hulle stiltetyd van Sondag tot
Donderdag moet gebruik.

Sondag: Handelinge 1: 10 - 11
Maandag: Handelinge 2: 2 - 4
Dinsdag: Handelinge 7: 6

Woensdag: Handelinge 9:3 - 4
Donderdag: Handelinge 17: 17

Gedagte oor die dag se les (“Jesus@audio” in die kinderboek)

Ons sien in Handelinge hoe vervolgde Christene se lewens lyk, hoe hulle vervul is met blydskap en geloof. Is dit
wat God se Woord ook aan jou doen in jou lewe?

Paulus en sy briewe

Voorbereide leeswerk vir die aanbieder

Die 13 briewe van Paulus was, in volgorde van wanneer hulle geskryf is, die volgende:

1en 2 Tessalonisense (50 n.C.), Galasiérs (50 - 55 n.C.), 1 en 2 Korintiérs (50 - 57 n.C)),
Romeine (55 - 56 n.C.), Kolossense (56 - 61 n.C.), Efesiérs (56 - 62 n.C.), Filemon (56 - 62 n.C.),
Filippense (60 - 61n.C.), Titus (61 - 62 n.C) en1en 2 Timoteus (61 - 64 n.C.)

Hulpmiddels vir die aanbieder tydens die aanbieding van die les
Suurlekkertjies
Papier en potlode/penne om brief mee te skryf

Lesinhoud — Wie, wat en waaroor?

In hierdie les wil ons die jongmense bekendstel aan Paulus. Hulle het reeds in Odos 4 baie van Paulus se stories
gehoor. Paulus is vir ons 'n wonderlike voorbeeld van hoe om 'n getuie vir Christus te wees.

Verduidelik die les aan die groep asof Paulus 'n persoonlike e-pos vir julle gestuur het. Die “bold” sinne is die
dele van jou inhoud wat ook in die kind se Odosboek staan. Die res is ekstra inhoud wat jy met die groep kan
deel soos jy die les aanbied.

Hier volg die e-pos van Paulus:

Van/From: Paulus

Ons weet meer van Paulus as van bykans enige ander dissipel of apostel in die Bybel. 'n Derde van die Nuwe
Testament is of deur hom geskryf of handel oor hom. Van die Bybelkenners beskryf Paulus as kort, met bak
bene, 'n krom neus en 'n bles. Sy wenkbroue was dig en sy hande baie grof. Geen wonder dat hy nie getroud
was niel

Paulus (of Saulus, soos hy voor sy bekering genoem is) was baie godsdienstig. Hy is in Tarsus gebore, wat
vandag in Turkye geleé is. Paulus se ouers was Joods. Dit lyk asof hulle érens deur sy kinderjare na Galilea getrek
het, want Paulus het na die Universiteit van Jerusalem gegaan. Hier was hy 'n student van die bekende rabbi,
Gamaliél, en het hy 'n baie goeie teologiese opleiding gekry. Hy het dele van die Torah (miskien die hele Torah),
wat die eerste vyf boeke van die Ou Testament is, uit sy kop geken en was vas oortuig dat die Christen sekte 'n
bedreiging vir die Judaisme inhou.

Aan/To: Die Tessalonisense, Galasiérs, Korintiérs, Romeine, Kolossense, Efesiérs, Filemon, Filippense, Titus
en Timoteus

Gaan kyk op die kaart in die Odosboek waar al die plekke was.

CC: Alle Christene

Onderwerp/Subject: My kommunikasie met die nuwe Christen gemeentes in Europa en Asié.

Hallo aan almal, Jode en nie-Jode

Jajulle, dit is ek Paulus (ek was die gevreesde Jood wat hulle Saulus genoem het), wat by was met Stefanus se
steniging. Dit is nie al nie. Ek het geglo die Christene hou 'n gevaar in vir ons Joodse geloof. Ek het soos 'n

besetene die volgelinge van die Here met die dood gedreig!

Sjoe vriende, God het genadiglik ingegryp en op die pad na Damaskus het die verheerlikte Here, Jesus,
Christus my self ontmoet. My lewe sou nooit weer dieselfde wees nie. Ek was nou 'n gestuurde van die Here.



Ek was steeds 'n vurige en ywerige mens, maar van hierdie oomblik af het ek al my krag aan die uitdra van die
evangelie bestee.

Ek weet julle kan nie Jesus sien nie en twyfel dalk soms aan Sy bestaan. Hou op twyfel, want ek het Hom
gesien!!l Hy bestaan!!!

Ek is Joods, Grieks en Romeins. Ek het al soveel avonture vir my Christenskap beleef. Weet julle van die keer
wat ek oor 'n muur in 'n mandjie moes klim om te ontsnap? Of toe die skip gesink het, nie een keer nie,
sommer drie keer! Ek het eers vir 13 jaar sommer net gepreek in my eie omgewing, maar daarna het ek besluit
om Jesus se boodskap oor die wéreld te versprei. Ek was op 3 sendingreise en het by al die dorpies
gemeentes begin. Dit is nou vir al hierdie gemeentes ,wat ek briewe geskryf het.

Op party gemeentes is ek baie trots, maar ander maak my sommer kwaad met hulle bakleiery en afdwalery
van God se pad.

Hierdie briefskrywery was nogal moeilik en die posmanne was so duur! Maar ek het nie my tyd gemors met
sulke kort paragrafies nie!

Ek wil julle 'n geheim vertel, van my beste ervaring met Jesus was terwyl ek in tronke reg oor die wéreld was,
so moet nooit dink HY verlaat jou nie.

Baie liefde
Paulus, Jesus se apostel en gestuurde

Ekstra inhoud om met die groep te deel:

Paulus was Joods, maar ook 'n Romeinse burger wat Grieks gepraat het! Soos elke goeie Joodse seun het Paulus
ook 'n ambag geleer, dié van tentmaker.

Die jong Paulus was betrokke by die steniging van Stefanus en hy het die jasse opgepas van die mans wat
Stefanus met klippe dood gegooi het.

Omdat Paulus van Tarsus gekom het, kon hy Grieks praat. Dit was 'n groot voordeel in sy latere sendelinglewe,
want Grieks was die taal van die weéreld op daardie stadium. Paulus is ook beinvloed deur die Romeinse
regstelsel. Hy het Romeinse burgerskap gehad en dit het sekere voordele vir hom ingehou. Tot met sy dood het
hierdie burgerskap in sy guns getel. Omdat hy 'n Romeinse burger was, is hy onthoof eerder as gekruisig. Wat 'n
perfekte kombinasie - Joods, Grieks en Romeins - om as sendeling vir Christus te werk!

Selfs voor Paulus se bekering het hy 'n invloed op die Christendom gehad. Omdat hy die Christene in Jerusalem
so vervolg het, het hulle uitgewyk na ander stede. Paulus het toestemming gekry om na Damaskus te reis, die
Christene daar te vervolg en hulle terug te bring na Jerusalem - maar sy persoonlike ontmoeting met Jesus op
die reis soontoe het sy hele lewe verander! Net so vurig soos hy voor die tyd as Jood was, het hy nou sy
Christenskap uitgeleef. Nadat Ananias, 'n mede-Christen, vir Paulus gebid het, is Paulus vervul met die Heilige
Gees en gedoop.

Tot met Paulus se bekering het die Christendom stadig versprei onder die nie-Jode. Paulus het egter baie hard
gewerk om die Jode te oortuig dat nie-Jode ook deel van God se plan was. Hy het nie dadelik weggespring en op
reis gegaan nie, maar begin preek waar hy was. Die Jode was nie baie ontvanklik vir sy boodskap nie en op 'n
keer moes hy selfs in 'n mandjie oor die stadsmuur ontsnap!

Die Jode in Jerusalem het Paulus gesien as 'n absolute verraaier. Hy was een van hulle beste rabbi's en kyk watse
nonsens glo hy nou! Hulle het Paulus summier teruggestuur na Tarsus toe - ver van Jerusalem af weg, waar hy
kon aanhou preek. Dertien jaar na sy bekering begin Paulus met sy sendingreise.

Paulus se strategie was om na al die bekende wéreldstede te gaan en daar 'n Christen-gemeenskap op die been
te bring. Soms was hy net vir 3 weke op 'n plek en ander kere het hy weer vir 18 maande gebly. Soms het hy
sélf aan beweeg en ander kere is hy gedwing om spore te maak! Dit was 'n moeilike lewe en Paulus het baie
gevare beleef. Hy was drie maal op 'n skip wat gesink het, hy is amper gestenig, 'n paar keer is hy verskriklik
geslaan - sommer 39 houe, en hy was dikwels honger en dors. Tog sou Paulus die nuwe Christen-
gemeenskappe wat hy gestig het nie vergeet nie.

Hy het op twee maniere met hulle in kontak gebly, of deur besoeke of deur briewe. Paulus se briewe was nie
akademiese meesterstukke wat met verwysings na geskrifte in 'n biblioteek geskryf is nie. Dit weerspieél die
hart van 'n apostel vol raad en bekommernis, wat wou weet of dit goed gaan met die geloofslewe van sy
gemeentes. Om briewe te skryf was in die antieke wéreld nie baie gewild nie. Briewe skryf was nogal 'n duur
affére - onthou, jy moes 'n posman betaal om jou brief af te lewer! Briewe was dus gewoonlik kort en op een
velletjie papirus geskryf. Paulus se briewe is van die langste briewe wat uit die antieke wéreld behoue gebly het.
Sy briewe het gewoonlik dieselfde formaat gehad. Dit het begin met sy eie naam bo-aan sodat die ontvanger,
soos wat hy die perkamentrol oopmaak, dadelik kon sien van wie dit af kom. Paulus se naam is gevolg deur die
adres waarheen hy die brief gestuur het. En dan is die ontvanger gegroet. Hierna is die onderwerp van
bespreking uitgelig, gevolg deur 'n kort opsomming aan die einde, verdere groete en Paulus se handtekening.
Soos wat die gebruik in daardie jare was, het Paulus ook sy briewe dikteer of voorgesé aan iemand anders wat
dit dan neergeskryf het. Een van sy helpers, Silas, het van die briewe geskryf. Party Bybelkenners glo dat Paulus
nie altyd self die briewe kon skryf nie omdat sy sig nie so goed was nie en omdat sy hande so voos geslaan is
deur die jare se marteling.

Paulus het 3 soorte briewe geskryf:
Individuele briewe aan spesifieke mense gerig
Briewe om iets spesifieks aan te spreek en
Algemene briewe vir gebruik in 'n klomp gemeentes

Paulus se briewe kan verder verdeel word in :
Hoofbriewe (Romeine, Korintiérs en Galasiérs)
Gevangenisskapbriewe (Efesiérs, Filippense, Kolossense en Filemon)
Pastorale briewe (Timoteus en Titus) en
Eskatologiese briewe (Tessalonisense)

Paulus het gelewe vir die evangelie. Selfs terwyl hy in die tronk was, het sy geloof nooit afgeneem nie. Op 'n
stadium was hy vir 8 ure per dag aan 'n Romeinse soldaat vasgeketting, en hy was bly daaroor dat die ou nie
kon wegkom van sy getuienis af nie! Paulus was gedurigdeur verbaas dat God soveel genade aan hom betoon
het en hom gekies het as 'n apostel.

Videogreep (Gebruik in klas as jy die elektronika tot jou beskikking het.)

Wys vir die groep die videogreep van die twede deel van Handelinge op die “Read Scripture” toep of op
YouTube by “The Bible Project”. Hierdie is 'n opsomming van die Bybelboek met die hulp van visuele
illustrasies.

Boekrak in Odosboek

Kyk na ons Odos-boekrak voor in die Odosboek. Hoeveel briewe het Paulus geskryf? Kyk wie kan eerste een
van Paulus se briewe in sy Bybel opsoek.

Interessante feite van die Bybelboek (“Reminders” in die kinderboek)
Paulus het 13 briewe geskryf.

Die naam Paulus beteken “klein.”

Paulus het onder die bekende rabbi Gamaliél studeer.

Paulus se ambag/werk was dié van tentmaker.

Tydens Paulus se reise was Grieks die wéreldtaal.

Verwys die Nuwe Testament na die Ou Testament?

(“Jesus@OT.com” in die kinderboek)
Ons sal elke brief ook individueel behandel en dan kyk hoe dikwels daar terug verwys word na die Ou
Testament.

Ons gebed vir vandag (“Chats” in die kinderboek)

Here Jesus, om 'n sendeling te wees, klink soms nogal romanties. Paulus se lewe wys vir ons dat dit nie so is nie.
Ons wil soos Paulus wees en elke geleentheid wat oor ons pad kom, sien as 'n sendinggeleentheid. Gee ons die
moed om enige swaarkry vir ons geloof te kan hanteer.

Amen

Idees vir VET pret

Wanneer ons aan seereise dink sien ons gewoonlik net die prentjies van gevaarlike seerowers in ons koppe.
Paulus moes tussen sulke karakters sy kop hoog hou en sy Christenskap uitleef. Ek is seker daar was dikwels
meer “suur” as “soet” tussen sulke manne. Ons eet vandag enige suur lekkers om ons te herinner aan Paulus
wat altyd die goeie in enige “suur” situasie kon sien.

Vers vir die week (“You've got mail” in die kinderboek)
Laat die kinders die Bybelvers in hulle Bybels onderstreep.

Romeine 8: 31-32

“Wat is nou ons gevolgtrekking oor al hierdie dinge? Dit: God is vir ons, wie kan dan teen ons wees? Hy het sy
eie Seun nie gespaar nie, maar Hom oorgelewer om ons almal te red. Sal Hy ons dan nie al die ander dinge
saam met Hom skenk nie?”

My stiltetyd lekker kry

(“Attachment” in die kinderboek, maar kan ook gebruik word as groepwerk in die klas.)

Al hierdie briewe van Paulus is na gemeentes gestuur. Weet julle nog wat 'n seél is? Waarvan was 'n seél'n
teken in die Bybelse tyd? (Dit was 'n teken van wie jou as boodskapper gestuur het.) Paulus se “seél” was sonder
twyfel Jesus. Skryf 'n brief vir jouself en vertel hoe baie Jesus vir jou beteken.

Herinner kinders aan tuiswerk in hulle Odosboek

(#EkenJesus in die kinderboek)
Verduidelik aan die groep dat hulle eers die “QR Scanner” toep op hulle selfone moet aflaai. Daarna kan hulle
die “barcode” in hulle boeke skandeer om na die videogreep van die Bybelboek te kyk.

Hier is ook die Bybelgedeeltes uit die Bybelboek wat ons wil hé dat die kinders vir hulle stiltetyd van Sondag tot
Donderdag moet gebruik.

Sondag: Romeine 10:1
Maandag: 1 Korintiérs 13: 7
Dinsdag: Efesiérs 4: 4
Woensdag: 2 Tessalonisense 3: 1

Donderdag: 1 Timoteus 2:1-2

Gedagie oor die dag se les (“Jesus@audio” in die kinderboek)
Redding is nie net beperk tot die Joodse mense nie. Wie dink jy is vandag God se volk?

ODOS 7: DIE WEG

Romeine

Voorbereide leeswerk vir die aanbieder
Kyk na die videogreep van die Bybelboek op die “Read Scripture” toep
of op YouTube by “The Bible Project”. Lees 'n opsomming van die
Bybelboek in Die Bybel in Praktyk.

Hulpmiddels vir die aanbieder tydens die aanbieding van die les
'n Pizza of focaccia broodjie om te deel

Lesinhoud — Wie, wat en waaroor?

Verduidelik die Bybelboek aan die groep asof die skrywer 'n persoonlike e-pos vir julle gestuur het. Die “bold”
sinne is die dele van jou inhoud wat ook in die kind se Odosboek staan. Die res is ekstra inhoud wat jy met die
groep kan deel soos jy die les aanbied.

Hier volg die e-pos van Paulus:

Van/From: Paulus

Ons weet meer van Paulus as van bykans enige ander dissipel of apostel in die Bybel. 'n Derde van die Nuwe
Testament is of deur hom geskryf of handel oor hom. Van die Bybelkenners beskryf Paulus as kort, met bak
bene, 'n krom neus en 'n bles. Sy wenkbroue was dig en sy hande baie grof. Geen wonder dat hy nie getroud
was nie!

Paulus (of Saulus, soos hy voor sy bekering genoem is) was baie godsdienstig. Hy is in Tarsus gebore, wat
vandag in Turkye geleé is. Paulus se ouers was Joods. Dit lyk asof hulle érens deur sy kinderjare na Galilea getrek
het, want Paulus het na die Universiteit van Jerusalem gegaan. Hier was hy 'n student van die bekende rabbi,
Gamaliél, en het hy 'n baie goeie teologiese opleiding gekry. Hy het dele van die Torah (miskien die hele Torah),
wat die eerste vyf boeke van die Ou Testament is, uit sy kop geken en was vas oortuig dat die Christen sekte 'n
bedreiging vir die Judaisme inhou.

Hy het met sy reis na Damaskus die Here ontmoet en was die res van sy lewe 'n getuie vir die Here gewees.

Aan/To: Die Christene in Rome
Die Christene in Rome was meestal vroeér heidene en nie Jode nie. Gaan kyk op die kaart in die Odosboek waar
Rome is.

CC: Febe
Lees in Romeine 16:1-2 meer oor haar.

Onderwerp/Subject: Nuus van my reis tussen Rome en Spanje.
Hallo julle

Ek het nie die Christene van die gemeente in Rome geken of al voorheen by hulle gekuier nie. Ek het tog
gehoor dat daar onenigheid is tussen die Joodse Christene en die Christene wat tot bekering gekom het uit
die heiden nasies. Dit was vir my verskriklik hartseer om te hoor dat die Christene baklei oor dinge soos wat
om te eet en watter dae gevier moet word.

Ek besluit toe om die Evangelie weer van voor af aan hulle te verduidelik. Dit word toe een van my langste
briewe wat ek aan enige gemeente geskryf het. Ek wou hé hulle moes verstaan dat almal, Jood en nie-Jood,
ver te kort skiet in hulle gehoorsaamheid aan God. Weet julle dat eintlik nie een van ons daarop kan roem



dat ons voor God reg is nie en dat ons net deur die werk van Jesus aan die kruis deur God se genade voor God
kan staan.

Julle sal sien dat ek in Romeine 8 verklaar dat niks ons kan red van ons doodsbestaan nie behalwe Christus en
as gevolg daarvan kan niks ons skei van Sy liefde nie.

Op die ou einde wou ek hé hulle moes vergeet van ander mense se sondes en klein wette wat hulle oortree
en eerder fokus op dit wat belangrik is, naamlik hulle geloof in Jesus. Ek hoop julle sien deur hierdie brief hoe
wonderlik dit is dat ons slegs gered word deur wat Jesus vir ons gedoen het en nie deur allerhande wette en
reéls te onderhou nie.

Liefde in Jesus.
Paulus

Ekstra inhoud om met groep te deel:

Hierdie is Paulus se langste brief, maar ook die langste brief wat behoue gebly het van enige skrywer uit die
antieke tye, meen sommige Bybelkenners. In Romeine is daar 'n vreeslike lang lys van wie hallo gesé word en
wie gegroet word aan die einde. Die brief is ook uitsonderlik omdat Paulus aan 'n kerk skryf met wie hy eintlik
geen kontak gehad het nie. Hy het nie die kerk begin nie en hulle ook tot op hierdie stadium nog nooit besoek
nie. Party Bybelkenners meen hierdie is eerder 'n preek as 'n brief.

Die goue draad deur die boek Romeine is die raad aan Christene wat in 'n stad lewe waar daar baie misdaad,
geweld en verkeerde dinge was. Ons weet uit die geskiedenisboeke dat keiser Claudius alle Jode (omtrent
40 000) uit die stad Rome verban het, so die Christen kerk hier het net uit heidene bestaan. Die volgende
keiser, Nero, het die Jode weer terug verwelkom. Hier het nou 'n bietjie spanning geheers tussen die terugge-
keerde Jode en die heidene wat nou in beheer was van die Christelike kerk. Paulus was net die regte man om
vrede te maak tussen die twee groepe.

Een van die groot twispunte was kos. Wat mag jy eet en wat nie? Ons weet vir Jode is daar heelwat kos wat
verbode is om te eet. Vir Paulus was die belangrikste aspekte wat hy in hierdie brief wou uitlig: God, die Joodse
wette, sonde, geloof en hoe om reg te lewe. Wat 'n praktiese en logiese brief is die boek Romeine nie! Geen
gelowige kan na die lees van hierdie brief die Joodse wortel van ons geloof ontken nie en tog word die kern
boodskap van ons Christelike geloof uitgelig.

Videogreep (Gebruik in klas as jy die elektronika tot jou beskikking het.)

Wys vir die groep die videogreep van Romeine op die “Read Scripture” toep of op YouTube by “The Bible
Project”. Hierdie is 'n opsomming van die Bybelboek met die hulp van visuele illustrasies.

Kyk na ons Odos-boekrak voor in die Odosboek. Waar kry ons Romeine? Kyk wie kan eerste Romeine in sy
Bybel opsoek.

Interessante feite van die Bybelboek (“Reminders” in die kinderboek)

Die Romeine brief was Paulus se langste brief.

Die Romeine brief is besonders omdat Paulus aan 'n gemeente skryf wat hy nie begin het nie en ook nog nooit
besoek het nie.

Sommige Bybelkenners dink die Romeine brief was eerder 'n preek as 'n brief.

Een van die groot twispunte in die gemeente in Rome vir wie Paulus skryf, is oor kos, wat geéet mag word en
wat nie.

@ Boekrak in Odosboek
B
G

Verwys die Nuwe Testament na die Ou Testament?

(“Jesus@OT.com” in die kinderboek)

= Vergelyk Romeine 3:1- 3 met Eksodus 19 en 20

= Vergelyk Romeine 3: 1 - 3 met Deuteronomium 4: 8 (God se wette.)
= Vergelyk Romeine 4: 1 met Genesis 17 (Die voorbeeld van Abraham.)
= Vergelyk Romeine 4: 4-8 met Psalm 32:1-2

= Vergelyk Romeine 4: 17 - 18 met Genesis 12:3

ODOS 7: DIE WEG



Vergelyk Romeine 8: 31 met Psalm 56:1-12
Vergelyk Romeine 11: 16 met Numeri 15: 17 - 21

Ons gebed vir vandag (“Chats” in die kinderboek)

Here Jesus, ons het vandag ook maar wette en sosiale reéls wat ons dwing om by die samelewing aan te pas.
Vir baie mense is dit vernederend om in 'n restaurant of openbare plek te bid voor hulle eet. Ons mag nooit dat
hierdie sosiale reéls belangriker word as U Woord nie. Help ons asseblief om getrou te bly aan U.

Amen

Idees vir VET pret

In watter land is Rome? Dit is in Italié. Vandag eet ons elkeen 'n stuk pizza want dit is tipies Italiaans. Almal weet
van Italié, maar as jy dink dat dit daar is waar Paulus gepreek het en vir wie hy sy brief geskryf het, dan voel dit
so half onwerklik. Die Bybel speel af in die REGTE weéreld, nie in een of ander fantasieland nie!

Vers vir die week (““You've got mail” in die kinderboek)
Laat die kinders die Bybelvers in hulle Bybels onderstreep.

Romeine 1: 16 - 17

“Ek skaam my nie oor die evangelie nie, want dit is 'n krag van God tot redding van elkeen wat glo, in die eerste
plek die Jood, maar ook die nie-Jood. In die evangelie kom juis tot openbaring dat God mense van hulle sonde
vryspreek enkel en alleen omdat hulle glo.”

My stiltetyd lekker kry

(“Attachment” in die kinderboek, maar kan ook gebruik word as groepwerk in die klas.)

Baie Bybelkenners verwys na die boek Romeine as 'n preek, eerder as 'n brief. Het jy al ooit na 'n preek geluister
anders as in die kerk? Op jou iPad of in die kar? Kom ons almal gaan na die iCloud waarop ons kerk se preke
gestoor word. Hoe laai ons dit af? As jou kerk nie so 'n diens het nie, google saam en kyk waar 'n mens preke
kan aflaai en luister as jy so 'n behoefte het.

o

Herinner kinders aan tuiswerk in hulle Odosboek

(#EkenJesus in die kinderboek)
Verduidelik aan die groep dat hulle eers die “QR Scanner” toep op hulle selfone moet aflaai. Daarna kan hulle
die “barcode” in hulle boeke skandeer om na die videogreep van die Bybelboek te kyk.

E.

a o

Hier is ook die Bybelgedeeltes uit die Bybelboek wat ons wil hé dat die kinders vir hulle stiltetyd van Sondag tot
Donderdag moet gebruik.

Sondag: Romeine 1: 8
Maandag: Romeine 2: 1
Dinsdag: Romeine 5:1

Woensdag: Romeine 6: 8
Donderdag: Romeine 12: 1

Gedagie oor die dag se les (“Jesus@avudio” in die kinderboek)

Paulus het die Romeine brief geskryf omdat hy op pad was van Rome na Spanje. Hoe gaan dit met jou
lewensreis op die oomblik? Is jy tevrede?

g

Korintiers

(eerste brief)

% Voorbereide leeswerk vir die aanbieder
Kyk na die videogreep van die Bybelboek op die “Read Scripture” toep
of op YouTube by “The Bible Project”. Lees - opsomming van die
Bybelboek in Die Bybel in Praktyk.

SO

Hulpmiddels vir die aanbieder tydens die aanbieding van die les
Sweetie pie lekkers

Lesinhoud — Wie, wat en waaroor?

Verduidelik die Bybelboek aan die groep asof die skrywer 'n persoonlike e-pos vir julle gestuur het. Die “bold”
sinne is die dele van jou inhoud wat ook in die kind se Odosboek staan. Die res is ekstra inhoud wat jy met die
groep kan deel soos jy die les aanbied.

("©

Hier volg die e-pos van Paulus:

Van/From: Paulus

Ons weet meer van Paulus as van bykans enige ander dissipel of apostel in die Bybel. 'n Derde van die Nuwe
Testament is of deur hom geskryf of handel oor hom. Van die Bybelkenners beskryf Paulus as kort, met bak
bene, 'n krom neus en 'n bles. Sy wenkbroue was dig en sy hande baie grof. Geen wonder dat hy nie getroud
was nie!

Paulus (of Saulus, soos hy voor sy bekering genoem is) was baie godsdienstig. Hy is in Tarsus gebore, wat
vandag in Turkye geleé is. Paulus se ouers was Joods. Dit lyk asof hulle érens deur sy kinderjare na Galilea getrek
het, want Paulus het na die Universiteit van Jerusalem gegaan. Hier was hy 'n student van die bekende rabbi,
Gamaliél, en het hy 'n baie goeie teologiese opleiding gekry. Hy het dele van die Torah (miskien die hele Torah),
wat die eerste vyf boeke van die Ou Testament is, uit sy kop geken en was vas oortuig dat die Christen sekte 'n
bedreiging vir die Judaisme inhou.

Hy het met sy reis na Damaskus die Here ontmoet en was die res van sy lewe 'n getuie vir die Here gewees.

Aan/To: Die Christen kerk in Korinte

Paulus het die gemeente saam met Akwila en Priscilla gestig. Die gemeente het uit verskillende groepe bestaan
van oud-slawe, Romeine, Grieke, rykes en armes. Hulle het baie probleme in die kerk gehad. Gaan kyk op die
kaart in die Odosboek waar Korinte is.

CC: Timoteus en Chloé
Timoteus: Hy was reeds 'n Christen toe hy Paulus tydens sy tweede sendingreis in Listra ontmoet het. Hy het
Paulus se geestelike kind geword. Hy was 'n harde werker, skamerig en 'n getroue navolger van Paulus.

Onderwerp/Subject: Probleme in en raad aan julle gemeente. Hoe om Jesus lief te hé in Korinte.
Paulus identifiseer probleme in die gemeente en gee raad en wys hoe om Christus lief te hé, al was die
omgewing baie ongunstig.

Hallo julle
Kan ek baie eerlik met julle wees? Ek was sommer baie kwaad vir hierdie gemeente toe ek die brief aan hulle
geskryf het. Hulle het vreeslik baie probleme in hulle kerk gehad! Hulle was nogal 'n diverse groep met oud-

slawe, Romeine, Grieke, rykes en armes. Ek wou hé hulle moes ophou om so hardkoppig te wees en nie meer
kant te kies en klieks te maak onder mekaar nie. Ek wou hé hulle moes weet dat hulle een is in Jesus se liefde!

Julle kan gerus in 1 Korintiérs 13 gaan lees wat ek die gemeente van die liefde wou leer. Ek hoop regtig dat
julle gemeente liefde so uitleef.

Daar was ook mense wat niks daarvan gedink het om rond te slaap en verskillende bedmaats te hé nie, en dat
hulle gedink het dat dit eintlik niks te doen het met hulle Christenskap nie. Ag nee man, jou liggaam is dan die
tempel van die Heilige Gees! Ek het ook gehoor dat hulle hofsake teen mekaar begin het, van hulle het ook
afgode aanbid en het ook sommer dronk geword tydens die nagmaaletes! Watse nonsens is dit? Die rykes
het sommer hulle kos vinnig geéet en dan niks vir die armes oor gelos nie.

Alhoewel ek vir die gemeente kwaad was, het ek met baie liefde en deernis gedink aan Akwila en Priscilla.
Ek het 18 maande by hulle gebly en ons het saam 'n kerk in Korinte begin. Maar ek was so ontsteld oor wat ek
gehoor het dat ek gedink het om hulle sommer weer te besoek.

Ek was so vies, ek was eintlik nie eers lus om vir hulle totsiens te sé nie. Maar moenie bekommerd wees nie,
ek is vies vir die Korintiérs, nie vir julle nie!

Groete.
Paulus

Ekstra inhoud om met groep te deel:

Hierdie brief van Paulus tydens sy derde sendingreis word gekenmerk deur eerlikheid ten opsigte van die
gemeente se probleme. Die kerk in Korinte het baie probleme gehad. Die kerk was baie verdeeld, met groepies
wat verskillende leiers gevolg het. Die sedelike verval in die kerk was verskriklik. Toe Paulus Korinte besoek het,
was dit 'n baie ryk stad met verskillende godsdienste en gode wat aanbid is. Beide die Romeinse en die Griekse
gode is opgehemel. Die meeste mense wat in Korinte gebly het, was oud-slawe. Die kerkmense was dus nie
van die adelstand nie, maar wel ryk deur hulle harde werk en dikwels lekker hardkoppig in wie hulle wou volg.
Korinte se probleem was een wat die kerk vandag nog het: Hoe om die kerk in die weéreld en relevant te hou,
maar die wéreldse dinge uit die kerk te hou! Paulus herinner die Korintiérs dat wat jy met jou lyf doen, wel'n
invloed op jou gees het. Ons liggame is dan die tempel van die Heilige Gees!

Paulus het die eerste keer alleen in Korinte aangekom en as tentmaker saam met Akwila en Priscilla gewerk. Toe
hy na 18 maande vertrek, was daar 'n nuutgestigte kerk. Na 'n ruk het hy gerugte van slegte gedrag gehoor en dit
was toe dat hy sy eerste brief aan die Korintiérs geskryf het. Medewerkers het vir Paulus laat weet dat die eerste
brief maar sleg ontvang is. Die Christene se gedrag was erger as ooit! Paulus het sonder meer na Korinte vertrek,
maar die besoek was 'n mislukking. Die kerkleiers wou hom nie daar hé nie. In 2 Korintiérs was die krisis in die
kerk iets van die verlede en Paulus was baie tevrede met die uitkoms en daarom het hy nog 'n finale brief
geskryf.

In 1 Korintiérs lees ons van al die probleme in die kerk: Verdeeldheid, slegte seksuele gedrag, hofsake teen
mekaar, afgode aanbidding, erge feminisme, kos kwessies, die nagmaaletes waar sommmige mense sommer
dronk geword het en die gawe van praat in tale wat daartoe gelei het dat dienste chaoties en deurmekaar was.

Videogreep (Gebruik in klas as jy die elektronika tot jou beskikking het.)

Wys vir die groep die videogreep van Korintiérs op die “Read Scripture” toep of op YouTube by “The Bible
Project”. Hierdie is 'n opsomming van die Bybelboek met die hulp van visuele illustrasies.

Boekrak in Odosboek

Kyk na die boekrak voor in die Odosboek. Waar kry ons Korintiérs? Kyk wie kan eerste Korintiérs in sy Bybel
opsoek.

Interessante feite van die Bybelboek (“Reminders” in die kinderboek)

Die meeste mense in die gemeente in Korinte was oud-slawe.

Die probleem in hierdie gemeente is een wat ons tot vandag in ons kerke het: Hoe om die wéreldse dinge uit
die kerk te hou.

In Korinte het Paulus as 'n tentmaker saam met Akwila en Priscilla gewerk.

Paulus het vir 'n lang ruk in Korinte gebly en die gemeente opgebou, sommer 'n hele 18 maande.



Probleme wat onder die Korintiérs voorgekom het, was onder andere: Verdeeldheid, slegte seksuele gedrag,
hofsake teen mekaar, afgode aanbidding, kos kwessies, die nagmaaletes waar sommige mense sommer
dronk geword het en die gawe van praat in tale, wat daartoe gelei het dat dienste chaoties en deurmekaar
was (noem drie).

Verwys die Nuwe Testament na die Ou Testament?

(“Jesus@OT com” in die kinderboek)
Vergelyk 1 Korintiérs 2: 8 met Jesaja 53: 3
= Vergelyk 1 Korintiérs 2: 8 met Sagaria 12: 10-11
= Vergelyk 1 Korintiérs 2: 16 met Jesaja 40:13
= Vergelyk 1 Korintiérs 2: 9 met Jesaja 52: 15
= Vergelyk 1 Korintiérs 5: 1 met Levitikus 18: 8
= Vergelyk 1 Korintiérs 7: 18 - 19 met Genesis 17: 9 - 14
= Vergelyk 1 Korintiérs 9: 13 met Numeri 18: 8 - 24

Ons gebed vir vandag (“Chats” in die kinderboek)

Here Jesus, ons leef in die wéreld, maar met Christelike beginsels. Dit klink alles baie maklik, maar soms struikel
ons en gee toe aan wéreldse sondes. Maak ons lewe suiwer vir U, asseblief.

Amen

Idees vir VET pret

Alhoewel Paulus baie kwaad was vir die gemeente is die bekendste gedeelte in Korintiérs die gedeelte oor wat
liefde beteken. Paulus wil vir die Korintiérs sé dat sonder liefde die kerk niks is nie. Kom ons eet 'n sweetie pie
en dink daaraan dat ons mekaar moet lief he.

Vers vir die week (“You've got mail” in die kinderboek)
Laat die kinders die Bybelvers in hulle Bybels onderstreep.

1 Korintiérs 1: 10

“Ek doen 'n beroep op julle almal, broers, in die Naam van ons Here Jesus Christus, om eensgesind te wees.
Daar moet geen verdeeldheid onder julle wees nie. Julle moet een wees in dieselfde gesindheid en met
dieselfde oortuiging.”

My stiltetyd lekker kry

(“Attachment” in die kinderboek, maar kan ook gebruik word as groepwerk in die klas.)
Paulus was 'n tentmaker in Korinte. As ons vandag sé iemand is 'n “tentmaker”, wat beteken dit? Google bietjie
wat die pligte van 'n tentmaker is? Dink jy mens kan net in die kerk vir Christus 'n tentmaker wees? Dink jy mens
moet teologie studeer om 'n tentmaker te wees?

Herinner kinders aan tuiswerk in hulle Odosboek

(#EkenJesus in die kinderboek)
Verduidelik aan die groep dat hulle eers die “QR Scanner” toep op hulle selfone moet aflaai. Daarna kan hulle
die “barcode” in hulle boeke skandeer om na die videogreep van die Bybelboek te kyk.

Hier is ook die Bybelgedeeltes uit die Bybelboek wat ons wil hé dat die kinders vir hulle stiltetyd van Sondag tot
Donderdag moet gebruik.

Sondag: 1 Korintiérs 1: 9
Maandag: 1 Korintiérs 2: 5
Dinsdag: 1 Korintiérs 5: 6 - 7

Woensdag: 1 Korintiérs 8: 8
Donderdag: 1 Korintiérs 15: 3 - 4

Gedagte oor die dag se les (“Jesus@audio” in die kinderboek)
Is dit soms vir jou moeilik om Jesus lief te hé en te volg tussen weéreldse mense en dinge? Wat is vir jou moeilik
daarvan?

Korintiers

(tweede brief)

Voorbereide leeswerk vir die aanbieder
Kyk na die videogreep van die Bybelboek op die “Read Scripture” toep
of op YouTube by “The Bible Project”. Lees 'n opsomming van die
Bybelboek in Die Bybel in Praktyk.

Hulpmiddels vir die aanbieder tydens die aanbieding van die les
Jellie lekkers van monde of lippe

Lesinhoud — Wie, wat en waaroor?

Verduidelik die Bybelboek aan die groep asof die skrywer 'n persoonlike e-pos vir julle gestuur het. Die “bold”
sinne is die dele van jou inhoud wat ook in die kind se Odosboek staan. Die res is ekstra inhoud wat jy met die
groep kan deel soos jy die les aanbied.

Hier volg die e-pos van Paulus:

Van/From: Paulus

Ons weet meer van Paulus as van bykans enige ander dissipel of apostel in die Bybel. 'n Derde van die Nuwe
Testament is of deur hom geskryf of handel oor hom. Van die Bybelkenners beskryf Paulus as kort, met bak
bene, 'n krom neus en 'n bles. Sy wenkbroue was dig en sy hande baie grof. Geen wonder dat hy nie getroud
was nie!

Paulus (of Saulus, soos hy voor sy bekering genoem is) was baie godsdienstig. Hy is in Tarsus gebore, wat
vandag in Turkye geleé is. Paulus se ouers was Joods. Dit lyk asof hulle érens deur sy kinderjare na Galilea getrek
het, want Paulus het na die Universiteit van Jerusalem gegaan. Hier was hy 'n student van die bekende rabbi,
Gamaliél, en het hy 'n baie goeie teologiese opleiding gekry. Hy het dele van die Torah (miskien die hele Torah),
wat die eerste vyf boeke van die Ou Testament is, uit sy kop geken en was vas oortuig dat die Christen sekte 'n
bedreiging vir die Judaisme inhou.

Hy het met sy reis na Damaskus die Here ontmoet en was die res van sy lewe 'n getuie vir die Here gewees.

Aan/To: My gemeente in Korinte

Paulus het die gemeente saam met Akwila en Priscilla gestig. Die gemeente het uit baie verskillende groepe
bestaan: oud-slawe, Romeine, Grieke, rykes en armes. Hulle het baie probleme in die kerk gehad. Gaan kyk op
die kaart in die Odosboek waar Korinte is.

CC: Timoteus, Titus en 'n paar vals leraars
Timoteus: Hy was reeds 'n Christen toe hy Paulus tydens sy tweede sendingreis in Listra ontmoet het. Hy het
Paulus se geestelike kind geword. Hy was 'n harde werker, skamerig en 'n getroue navolger van Paulus.

Onderwerp/Subject: Lief en leed in my en julle lewens.
Paulus verkondig die evangelie en deel in mede-Christene se lief en leed.

Hallo julle

Ai, dit was sommer lekker om hierdie tweede brief aan Korinte te skryf. Met my eerste brief was ek so
omgekrap, maar lyk my dit het tog 'n goeie uitwerking gehad. Ek was baie tevrede met hoe die Christene sake
in Korinte toe reggeruk het. Ek het regtig nie omgegee of hulle van my hou of nie, solank hulle geweet het dat
die boodskap oor Jesus vir my bo alles uitstaan.



Die gemeente was baie hartseer na my eerste brief aan hulle, maar soos ek ook aan hulle geskryf het, was dit
vir my goed dat hulle hartseer hulle weer tot inkeer gebring het. Tog was dit ook vir my duidelik dat nie almal
my outoriteit en lering wou aanvaar nie en ek moes maar weer, soos wat julle sal lees in 2 Korintiérs 11 en 12
my apostelskap verdedig. Om myself te verdedig as apostel is vir my baie moeilik. Dit voel so asof ek oor
myself moet spog. Ek sou eerder wou praat oor wat Jesus gedoen het as oor wat ek ervaar het.

Dit is nogal moeilik as mens iemand moet dissiplineer. Julle onderwysers en ouers sal weet waarvan ek praat.
'n Mens moet ferm, akkuraat met die feite en eerlik wees. Wees veral vriendelik en sag na 'n streng optrede.
Die belangrikste ding wanneer jy met iemand oor slegte gedrag praat, is om te alle tye Christus se boodskap
eerste te stel en nie te probeer om met jou persoonlike gevoelens die boodskap te beinvloed nie. Dis ook
presies wat ek probeer doen het in hierdie brief en ek hoop dat die gemeente besef het dat ek dit doen
omdat ek hulle lief gehad het.

Onthou altyd dat as die Here jou deur jou ouers teregwys dit nie is omdat hulle jou nie lief het nie, maar juis
omdat hulle omgee.

Groete.
Paulus

Ekstra inhoud om met die groep te deel:

Later van tyd was die krisis in die kerk in Korinte iets van die verlede en Paulus was baie tevrede met die
uitkoms en daarom het hy nog 'n finale brief geskryf. 2 Korintiérs is 'n baie persoonlike brief en is gerig aan die
kerkleiers eerder as die gemeente. Paulus se verhouding met die kerkleiers in Korinte was op hierdie stadium
maar baie swak. Hulle het Paulus se boodskap, maar ook sy karakter, aangeval en Paulus het homself verdedig.
Paulus was nie eintlik bekommerd oor sy eie reputasie nie, maar eerder oor die reputasie van sy boodskap.
Paulus vertel van sy liefde vir die gemeente en sé eerlik hoe hy voel. Paulus gee raad oor hoe die gemeente vals
profete moes hanteer omdat hy weet dat hulle hom vertrou.

Al was die Korintiérs Paulus se moeilikste gemeente is sy briewe vol van goeie raad, selfs vir die kerk van
vandag. Daar is praktiese raad oor hoe om in 'n vyandige omgewing te leef en hoe die kerk sy lede moet
dissiplineer. Wees ferm, wees akkuraat en eerlik, ken die feite en wees vriendelik en sag na streng optrede. Die
boodskap moet Christus se boodskap wees en nie jou eie nie! Tug en konfrontasie in die kerk moet gebruik
word om mense te help, nie om hulle weg te jaag nie.

Videogreep (Gebruik in klas as jy die elektronika tot jou beskikking het.)

Wys vir die groep die videogreep van Korintiérs op die “Read Scripture” toep of op YouTube by “The Bible
Project”. Hierdie is 'n opsomming van die Bybelboek met die hulp van visuele illustrasies.

Boekrak in Odosboek

Kyk na ons Odos-boekrak voor in die Odosboek. Waar kry ons Korintiérs? Kyk wie kan eerste Korintiérs in sy
Bybel opsoek.

Interessante feite van die Bybelboek (“Reminders” in die kinderboek)

Die tweede Korintiérs brief is gerig aan die kerkleiers eerder as die gemeente.

Hierdie gemeente was Paulus se moeilikste gemeente.

Paulus het 'n swak verhouding met die kerkleiers hier gehad omdat hulle sy boodskap én sy persoonlikheid
sommer sleg gesé het.

Paulus se raad oor dissipline in die kerk was: Wees ferm, wees akkuraat en eerlik, ken die feite en wees
vriendelik en sag na streng optrede.

Tug en dissipline in die kerk moes mense help om hulle lewens te verander, nie om hulle weg te jaag van die
kerk nie.

Verwys die Nuwe Testament na die Ou Testament?

(“Jesus@OT.com” in die kinderboek)
Vergelyk 2 Korintiérs 3: 1-2 met Jeremia 31: 33
Vergelyk 2 Korintiérs 6: 16 met Eksodus 25: 8
Vergelyk 2 Korintiérs 6: 1 met Jeremia 31: 1

Ons gebed vir vandag (“Chats” in die kinderboek)

Here Jesus, dis nie altyd maklik om iemand wat afdwaal aan te spreek nie. Ons sal dit eerder vermy en ander
pad kyk. Ons wil graag Paulus se voorbeeld volg en eerlik en reguit praat as ons sien dat daar iets fout is met een
van ons mede-Christene. Gee ons asseblief sulke moed!

Amen

Idees vir VET pret

In die ou dae wanneer daar met iemand geraas is, het hulle dikwels pak gekry of is uitgeskel. Is dit volgens
Paulus hoe daar met iemand geraas moet word in die kerk? Ons eet jellie lippe om ons ook te herinner dat
wanneer ons 'n mede-Christen aanspreek, ons hulle moet nader bring na Christus, nie wegjaag nie.

Vers vir die week (“You've got mail” in die kinderboek)
Laat die kinders die Bybelvers in hulle Bybels onderstreep.

2 Korintiérs 5: 20
“Ons tree dus op as gesante van Christus, en dit is God wat deur ons 'n beroep op julle doen. Ons smeek julle
namens Christus: Aanvaar die versoening met God wat Hy bewerk het!”

My stiltetyd lekker kry

(“Attachment” in die kinderboek, maar kan ook gebruik word as groepwerk in die klas.)
Watse optrede het jy al by die skool gesien van kinders wat hulleself Christene noem, maar volgens jou nie so
optree nie? Dink aan so 5 dinge. Is daar van hierdie dinge wat jy ook doen? Hoekom?

Herinner kinders aan tuiswerk in hulle Odosboek

(#EkenJesus in die kinderboek)
Verduidelik aan die groep dat hulle eers die “QR Scanner” toep op hulle selfone moet aflaai. Daarna kan hulle
die “barcode” in hulle boeke skandeer om na die videogreep van die Bybelboek te kyk.

Hier is ook die Bybelgedeeltes uit die Bybelboek wat ons wil hé dat die kinders vir hulle stiltetyd van Sondag tot
Donderdag moet gebruik.

Sondag: 2 Korintiérs 1: 3
Maandag: 2 Korintiérs 2: 14
Dinsdag: 2 Korintiérs 4: 7

Woensdag: 2 Korintiérs 9: 6 - 7
Donderdag: 2 Korintiérs 13: 5

Gedagte oor die dag se les (“Jesus@audio” in die kinderboek)
Is jou ouers in 'n omgee groep? Weet jy wat is "lief en leed"? Vir wie vertel jy graag wat in jou lewe aangaan?



Galasiéers

Kyk na die videogreep van die Bybelboek op die “Read Scripture” toep
of op YouTube by “The Bible Project”. Lees 'n opsomming van die
Bybelboek in Die Bybel in Praktyk.

Voorbereide leeswerk vir die aanbieder

&4 Hulpmiddels vir die aanbieder tydens die aanbieding van die les
7 % \ Vrugteslaai
S Gekleurde papier

Skére

O Lesinhoud — Wie, wat en waaroor?

Verduidelik die Bybelboek aan die groep asof die skrywer 'n persoonlike e-pos vir julle gestuur het. Die “bold”
sinne is die dele van jou inhoud wat ook in die kind se Odosboek staan. Die res is ekstra inhoud wat jy met die
groep kan deel soos jy die les aanbied.

Hier volg die e-pos van Paulus:

Van/From: Paulus

Ons weet meer van Paulus as van bykans enige ander dissipel of apostel in die Bybel. 'n Derde van die Nuwe
Testament is of deur hom geskryf of handel oor hom. Van die Bybelkenners beskryf Paulus as kort, met bak
bene, 'n krom neus en 'n bles. Sy wenkbroue was dig en sy hande baie grof. Geen wonder dat hy nie getroud
was nie!

Paulus (of Saulus, soos hy voor sy bekering genoem is) was baie godsdienstig. Hy is in Tarsus gebore, wat
vandag in Turkye geleé is. Paulus se ouers was Joods. Dit lyk asof hulle érens deur sy kinderjare na Galilea getrek
het, want Paulus het na die Universiteit van Jerusalem gegaan. Hier was hy 'n student van die bekende rabbi,
Gamaliél, en het hy 'n baie goeie teologiese opleiding gekry. Hy het dele van die Torah (miskien die hele Torah),
wat die eerste vyf boeke van die Ou Testament is, uit sy kop geken en was vas oortuig dat die Christen sekte 'n
bedreiging vir die Judaisme inhou.

Hy het met sy reis na Damaskus die Here ontmoet en was die res van sy lewe 'n getuie vir die Here gewees.
Aan/To: My gemeente in Galasié

Bybelkenners dink hierdie was die eerste brief wat Paulus aan 'n kerk of gemeente geskryf het. Galasié is 'n
streek wat Paulus tydens sy sendingreise besoek het. Gaan kyk op die kaart in die Odosboek waar die streek
Galasié is.

CC: Petrus, Barnabas, Titus en 'n paar vals leraars

Barnabas: Sy naam beteken “seun van bemoediging”. Hy het Paulus en Markus op kritieke tye in hulle
sendingreise bemoedig.

Onderwerp/Subject: Riglyne vir 'n Christelike lewe... en jy hoef nie 'n Jood te wees om te kwalifiseer nie!
Hallo julle

Ek wil sommer met die deur in die huis val deur vir julle te sé dat ek glad nie gelukkig was met hierdie
gemeente nie. Ek kon hulle omtrent nie ordentlik groet in die brief nie. Die gemeente in Galasié was besig

om geheel en al weg te beweeg van die evangelie wat ek aan hulle verkondig het.

Jode van ander gedeeltes van die wéreld het na hulle toe gekom en hulle wys gemaak dat hulle weer die
Joodse wette moes onderhou voordat hulle hulleself volgelinge van Jesus kan noem. Vriende, ek het hulle

duidelik laat verstaan dat enige iemand wat waag om dit te doen, onder die vloek van God is. Dit klink
miskien vir julle na 'n baie harde ding om te skryf, maar ek besef dat as mense Jesus se reddingswerk vervang
met enige iets anders wat mensgemaak is, die evangelie niks beteken nie.

Vir die wetsonderhouers in die gemeente was dit baie swaar om te aanvaar dat die besnydenis, die Sabbat en
kosjer etes jou nie in die hemel gaan kry nie, maar dit is so! Ek wou ook hé hulle moet verstaan dat ons nie
verenig word deur die wet nie, maar deur die Gees van Jesus - die Gees van liefde. Dat dit nou Sy Gees is wat
deur ons leef en wat ons een volk maak of jy nou Jood, Griek, Afrikaanssprekend, Xhosa of Engelsman is, ons
is een in Jesus.

Onthou altyd, julle as Christene volg die wet van Jesus, die wet van die liefde, nie die wet van Moses nie!

Groete.
Paulus

Ekstra inhoud om met die groep te deel:
Paulus was 'n kenner van die Joodse geloof en van die Christen geloof.

Die gemeente van Galasié het nie besef dat hulle regtig vry van wette is nie en kies daarom om die Joodse
wette nog steeds na te kom. Jesus het hulle vry gemaak daarvan en tog draai hulle terug daarheen. Dit maak nie
sin nie! Jy word nie gered omdat jy die wet gehoorsaam nie. Jy ontvang die Heilige Gees deur jou geloof, nie
deur jou dade nie. Om besny te word, was een van die Joodse wette. Seuntjies se voorvelletjies van hulle penis
is op 8 dae oud deur die priester afgesny. Dit is baie seer vir 'n baba, maar daar is geen permanente skade nie.
Jode doen dit vandag nog en glo dat dit hulle heiliger maak.

Luther, een van ons groot kerkvaders, het Galasiérs die beste boek in die Bybel genoem! Galasiérs is 'n baie
emosionele brief en Paulus steek regtig nie weg dat hy baie vies vir die gemeente is nie. Paulus is ook nie bang
om persoonlik te raak nie en hy vertel die Galasiérs van sy eie gebreke en selfs van sy argumente met mede-
Christene . 'n Argument oor Bybel sake kan ook goed wees en lei dikwels tot nuwe insig. Hierdie brief is gefokus
op die intellek van die leser en Paulus redeneer amper soos wat hy as Rabbi in 'n preek sou doen.

Die brief aan die Galasiérs fokus nie op klein sakies nie, maar op dit wat regtig belangrik in jou geloofslewe
behoort te wees. Onthou heeltyd dat hierdie 'n brief is en dat jy nie die gemeente se vrae of klagtes gehoor het
nie. Dit is amper soos om na net een kant van 'n telefoongesprek te luister.

Paulus skryf omdat hy slegte nuus van sy gemeente af gehoor het. Vals mense was besig om allerhande goed
by die Christen geloof aan te las en hulle was besig om Paulus se naam swart te smeer. Vir die Jode was die
besnydenis ononderhandelbaar! Die paas-ete, die kosse wat hulle elke dag eet (kosjer), die Sabbat en die
besnydenis maak die kern uit van elke Jood se geloof. Kosjer kos is kos wat op 'n seker manier geslag is. Die dier
moet hang en die bloed moet alles uitloop. Vleis en melkprodukte mag ook nie gemeng word nie en streng
Joodse huise het selfs twee kombuise en aparte yskaste. Geen varkprodukte soos worsies of spek mag geéet
word nie.

Dit was swaar vir die Joodse Christene om te aanvaar dat met Jesus se koms die besnydenis en rein kosse as
tekens verval het. Timoteus moes as volwassene besny word, want Paulus het geweet hy sou andersins nie in
die Joodse sinagoges kon ingaan om te preek nie. Christene volg die wet van Christus, nie die wet van Moses
nie. Jy kan ook nie net besluit om sekere van die 613 Joodse wette op jouself van toepassing te maak nie, dis
alles of niks. Moes onheiliges/heidene eers Jode word voordat hulle Christene kon wees? Paulus sé: Beslis nie!

Videogreep (Gebruik in klas as jy die elektronika tot jou beskikking het.)

Wys vir die groep die videogreep van Galasiérs op die “Read Scripture” toep of op YouTube by “The Bible
Project”. Hierdie is 'n opsomming van die Bybelboek met die hulp van visuele illustrasies.

Boekrak in Odosboek

Kyk na ons Odos-boekrak voor in die Odosboek. Waar kry ons Galasiérs? Kyk wie kan eerste Galasiérs in sy
Bybel opsoek.

Interessante feite van die Bybelboek (“Reminders” in die kinderboek)

Bybelkenners dink dat die Galasiér brief Paulus se eerste brief aan 'n gemeente was.
Paulus was 'n kenner van die Christen en die Joodse gelowe.



Die Christen gemeente in Galasié het nog steeds die Joodse wette gevolg.

Luther, een van ons grootste kerkvaders, het Galasiérs die belangrikste boek in die Bybel genoem.
Vir 'n Jood was die besnydenis, onderhouding van die Sabbat wette en die koswette baie belangrik.
Christene volg die wet van Jesus, nie die wette van Moses nie.

Verwys die Nuwe Testament na die Ou Testament?

(“Jesus@OT.com” in die kinderboek)

Kies net 'n paar van die verse en laat die kinders beide verse in hulle Bybels lees om presies te sien hoe
wonderlik die verwysings na die Ou Testament is.

Vergelyk Galasiérs 1: 15 met Jesaja 49:1en 5

Vergelyk Galasiérs 3: 6 met Genesis 15: 6

Vergelyk Galasiérs 3: 8 met Genesis 12: 3, Genesis 18: 19 en Genesis 22: 18

Vergelyk Galasiérs 3: 12 met Levitikus 18: 5

Vergelyk Galasiérs 4: 23 met Genesis 17: 16 - 21

Vergelyk Galasiérs 5: 14 met Levitikus 19: 18

Vergelyk Galasiérs 6: 10 met Spreuke 3: 27

Ons gebed vir vandag (“Chats” in die kinderboek)

Here Jesus, ons moet U lief hé bo alles en ons naaste soos onsself. Ons weet dat die slimste kerkmanne al met
hierdie wet gesukkel het. Ons wil nie eers begin redeneer oor wie ons naaste is nie, ons wil net liefde uitstraal
teenoor almal met wie ons in aanraking kom. Help ons asseblief met ons voorneme, want dit is wraggies nie
altyd maklik nie.

Amen

Idees vir VET pret

Ons eet vrugteslaai om ons te herinner aan die vrug van die Gees. Kan een van julle die vrug van die Gees soos
in Galasiérs bespreek opnoem? (Liefde, vreugde, vrede, geduld, vriendelikheid, goedhartigheid, getrouheid,
nederigheid en selfbeheersing). Soek dit op in Galasiérs 5: 22 - 23.

Vers vir die week (““You've got mail” in die kinderboek)
Laat die kinders die Bybelvers in hulle Bybels onderstreep.

Galasiérs 2: 16
“Dit is hoe ons vrygespreek is: deur in Christus te glo en nie deur die wet te onderhou nie.”

My stiltetyd lekker kry

(“Attachment” in die kinderboek, maar kan ook gebruik word as groepwerk in die klas.)

Sny 'n vorm van 'n appel, peer of lemoen uit gekleurde papier. Skryf die vrug van die Gees daarop neer en bére
dit in jou Bybel by Galasiérs. (Liefde, vreugde, vrede, geduld, vriendelikheid, goedhartigheid, getrouheid,
nederigheid en selfbeheersing.)

Herinner kinders aan tuiswerk in hulle Odosboek

(#EkenJesus in die kinderboek)
Verduidelik aan die groep dat hulle eers die “QR Scanner” toep op hulle selfone moet aflaai. Daarna kan hulle
die “barcode” in hulle boeke skandeer om na die videogreep van die Bybelboek te kyk.

Hier is ook die Bybelgedeeltes uit die Bybelboek wat ons wil hé dat die kinders vir hulle stiltetyd van Sondag tot
Donderdag moet gebruik.

Sondag: Galasiérs 1: 11 -12
Maandag: Galasiérs 2: 16
Dinsdag: Galasiérs 3:13

Woensdag: Galasiérs 4: 4 - 5
Donderdag: Galasiérs 5: 4

Geda gte oor die dag se les (“Jesus@avudio” in die kinderboek)
Ken jy een van die Joodse wette? Watter wet is vir jou baie vreemd? Watse wette het ons as Christene?

Efesiérs

Voorbereide leeswerk vir die aanbieder
Kyk na die videogreep van die Bybelboek op die “Read Scripture” toep
of op YouTube by “The Bible Project”. Lees - opsomming van die
Bybelboek in Die Bybel in Praktyk.

Hulpmiddels vir die aanbieder tydens die aanbieding van die les
'n Tros (donker) druiwe

Lesinhoud — Wie, wat en waaroor?

Verduidelik die Bybelboek aan die groep asof die skrywer 'n persoonlike e-pos vir julle gestuur het. Die “bold”
sinne is die dele van jou inhoud wat ook in die kind se Odosboek staan. Die res is ekstra inhoud wat jy met die
groep kan deel soos jy die les aanbied.

Hier volg die e-pos van Paulus:

Van/From: Paulus

Ons weet meer van Paulus as van bykans enige ander dissipel of apostel in die Bybel. 'n Derde van die Nuwe
Testament is of deur hom geskryf of handel oor hom. Van die Bybelkenners beskryf Paulus as kort, met bak
bene, 'n krom neus en 'n bles. Sy wenkbroue was dig en sy hande baie grof. Geen wonder dat hy nie getroud
was nie!

Paulus (of Saulus, soos hy voor sy bekering genoem is) was baie godsdienstig. Hy is in Tarsus gebore, wat
vandag in Turkye geleé is. Paulus se ouers was Joods. Dit lyk asof hulle érens deur sy kinderjare na Galilea getrek
het, want Paulus het na die Universiteit van Jerusalem gegaan. Hier was hy 'n student van die bekende rabbi,
Gamaliél en het hy 'n baie goeie teologiese opleiding gekry. Hy het dele van die Torah (miskien die hele Torah),
wat die eerste vyf boeke van die Ou Testament is, uit sy kop geken en was vas oortuig dat die Christen sekte 'n
bedreiging vir die Judaisme inhou.

Hy het met sy reis na Damaskus die Here ontmoet en was die res van sy lewe 'n getuie vir die Here gewees.

Aan/To: Christene in klein-Asié en Efese

Hierdie was 'n algemene brief en nie net spesifiek vir die Efesiérs nie (dit begin byvoorbeeld nie met 'n
spesifieke groet nie). Paulus het twee jaar hier gebly en as hy viriemand spesifiek geskryf het, sou hy hulle tog
op die naam genoem het. Gaan kyk op die kaart in die Odosboek of jy die plekke kan kry.

CC: Tigikus
Onderwerp/Subject: Kerkeenheid en versterking van julle geloof.
Gegroet al my vriende

Ek het hierdie brief uit die tronk geskryf, maar moet my nie jammer kry nie, want ek was vol moed en wou
die gemeente in Efese bemoedig!

Hierdie gemeente het in 'n baie besige stad gewoon. Dit was een van die groot hawestede van my tyd.
Vriende, ek wou hé dat hierdie gemeente, en ook julle, moes weet watter geweldige seéninge God (ons
Vader) oor ons uitgestort het toe Jesus vir ons aan die kruis gesterf het. Baie mense sal sé dat die Here hulle
seén deur sekere materiéle dinge vir hulle te gee, maar ek wil hé dat julle, asook my gemeentes, moet weet
dat Jesus ons grootste seéning is.



Ek wou hé dat hierdie gemeente moes weet hoe lief God hulle elkeen het! So onwerklik soos wat dit klink, is
dit waar. Dieselfde krag wat in Jesus was en Hom uit die dood laat opstaan het, was ook in hulle en ook in
julle. Dis dieselfde krag wat Jesus laat opstaan het uit die dood.

Aan die einde van die brief gee ek hulle praktiese wenke oor hoe om te leef as kinders van die Here en hoe
hulle in Christus nuwe mense is met 'n hele nuwe identiteit. Hulle is nie meer die ou mense van tevore nie,
maar is nuut gemaak deur Jesus. Hulle moet nou die nuwe klere van Jesus aantrek. Ek noem dit die
wapenrusting.

Onthou altyd, God het julle geseén met al die seéninge wat daar in die hemel is!

Groete.
Paulus

Ekstra inhoud om met die groep te deel:

Die temas in die Efesiérs brief is baie dieselfde as dié in die Kolossense brief. Altwee briewe verwys na die kerk
as 'n liggaam, verhoudinge in die huis en slawerny. Dit is 'n brief oor verhoudinge, met die Here en met ander
mense. Ons word nie gered deur goeie dade nie, maar word gered om goeie dade te doen! In hierdie opsig is
Christenskap as godsdiens uniek - niks wat jy as mens doen, kan jou jou redding laat verdien nie. Jy kry dit
verniet! God aanvaar ons net soos ons is.

Die stad Efese was geleé op 'n baie besige handelsroete. Mense van Persié, Egipte, Griekeland en Rome het
mekaar gereeld hier ontmoet. Daar was 'n yslike teater en 'n baie groot heidense tempel in Efese.

Paulus en van die ander skrywers vertel in van hulle ander briewe ook van die gemeente in Efese (Timoteus,
Openbaring en 1, 2 en 3 Johannes). In hierdie brief gebruik Paulus die beeld van 'n wapenrusting wat ons moet
aantrek om ons teen die vyand (Satan) te beskerm. Die waarheid moet jy soos 'n “belt” om jou middel dra, die
“staal om jou bors” is die wete dat God al jou sondes weggevat het en die “skoene” aan jou voete is die vrede in
jou hart wat net Jesus kan bring. Jou “skild” is jou geloof in Jesus wat sal sorg dat geen “pyle” van Satan jou tref
nie, jou “ysterhelm” is die wete dat jy gered is en jou “swaard” is die Bybel, tesame met die Heilige Gees is jy
nou reg vir oorlog!

Videogreep (Gebruik in klas as jy die elekironika tot jou beskikking het.)

Wys vir die groep die videogreep van Efesiérs op die “Read Scripture” toep of op YouTube by “The Bible
Project”. Hierdie is 'n opsomming van die Bybelboek met die hulp van visuele illustrasies.

Boekrak in Odosboek

Kyk na ons Odos-boekrak voor in die Odosboek. Waar kry ons Efesiérs? Kyk wie kan eerste Efesiérs in sy Bybel
opsoek.

Interessante feite van die Bybelboek (“Reminders” in die kinderboek)

Die Efesiérs brief is 'n algemene brief en nie aan 'n spesifieke persoon of gemeente gerig nie.

Paulus het 2 jaar in Efese gebly en het die mense taamlik goed geken.

Die Efesiérs brief gaan oor verhoudinge, met die Here en met jou medemens.

Ons as Christene word gered nie op grond van ons goeie dade nie, maar ten spyte van ons dade (al was ons
dade ook aaklig).

Paulus skryf die brief aan die Efesiérs terwyl hy in die tronk is.

Verwys die Nuwe Testament na die Ou Testament?
(“Jesus@OT.com” in die kinderboek)
Kies net 'n paar van die verse en laat die kinders beide verse in hulle Bybels lees om presies te sien hoe
wonderlik die verwysings na die Ou Testament is.
= Vergelyk Efesiérs 1: 7 met Levitikus 17: 11.

(Die bloed van 'n dier kon jou vergifnis laat kry, maar nou is dit die bloed van Jesus.)
= Vergelyk Efesiérs 3: 6 met Jesaja 49: 6.

(Daar was verlossing vir nie-Jode reeds in die Ou Testament, maar nou word hulle deel van die volk.)
= Vergelyk Efesiérs 5: 31 - 33 met Genesis 2: 24. (Die man en sy vrou is een.)

Here Jesus, dit is vir ons as mense soms 'n vreemde konsep: ons wil hé ander moet beindruk word deur ons
optrede en tog beindruk geen dade of liefdadigheidsoptrede of geskenke of beloftes U nie. Dankie dat ons
altyd kan vasklou aan die wete: Ons is reeds gered!

Amen

.\g Ons gebed vir vandag (“Chats” in die kinderboek)

Idees vir VET pret

In Efese het daar lank terug 'n meteoriet geval wat 'n groot swart klip was met klomp uitstaande punte. Dit het
die Efesiérs laat dink aan die godin Diana. Hulle het dan ook aandenkings verkoop wat klippe was met klomp
hobbels daarop. Dit het my nogal laat dink aan 'n druiwetros. Kom ons eet druiwe om ons te laat dink aan die
Efesiérs wat so simpel was om klippe te aanbid!

Vers vir die week (“You've got mail” in die kinderboek)
Laat die kinders die Bybelvers in hulle Bybels onderstreep.

i

Efesiérs1:6 -7
“Daarom moet ons God prys vir sy groot genade wat Hy in sy geliefde Seun vrylik aan ons geskenk het. Deur
die bloed van sy Seun is ons verlos en is ons oortredinge vergewe kragtens die ryke genade van God.”

% My stiltetyd lekker kry

(“Attachment” in die kinderboek, maar kan ook gebruik word as groepwerk in die klas.)
Ons is gered en DAAROM wil ons goeie dade doen om die Here te verheerlik. Dink aan 'n
uitreik/liefdadigheids-projek wat jy en jou gesin kan doen of by betrokke kan raak. Skryf 'n paar idees neer en
bespreek dit met jou ouers.

Herinner kinders aan tuiswerk in hulle Odosboek

(#EkenJesus in die kinderboek)
Verduidelik aan die groep dat hulle eers die “QR Scanner” toep op hulle selfone moet aflaai. Daarna kan hulle
die “barcode” in hulle boeke skandeer om na die videogreep van die Bybelboek te kyk.

E.

a o
T

=3

Hier is ook die Bybelgedeeltes uit die Bybelboek wat ons wil hé dat die kinders vir hulle stiltetyd van Sondag tot
Donderdag moet gebruik.

Sondag: Efesiérs 1: 3
Maandag: Efesiérs1:10 - 11
Dinsdag: Efesiérs 3: 6

Woensdag: Efesiérs 5:29 - 30
Donderdag: Efesiérs 6:10 -17

Gedagte oor die dag se les (“Jesus@audio” in die kinderboek)
Jou identiteit as mens moet nie & in jou familienaam of jou prestasies of jou voorkoms of jou studierigting of jou
skool nie, maar in God. Jy is... 'n Christen en 'n kind van God.

Filippense

Voorbereide leeswerk vir die aanbieder
Kyk na die videogreep van die Bybelboek op die “Read Scripture” toep
of op YouTube by “The Bible Project”. Lees 'n opsomming van die
Bybelboek in Die Bybel in Praktyk.

Hulpmiddels vir die aanbieder tydens die aanbieding van die les
Suikerklontjies

Lesinhoud — Wie, wat en waaroor?

Verduidelik die Bybelboek aan die groep asof die skrywer 'n persoonlike e-pos vir julle gestuur het. Die “bold”
sinne is die dele van jou inhoud wat ook in die kind se Odosboek staan. Die res is ekstra inhoud wat jy met die
groep kan deel soos jy die les aanbied.

Hier volg die e-pos van Paulus:

Van/From: Paulus

Ons weet meer van Paulus as van bykans enige ander dissipel of apostel in die Bybel. 'n Derde van die Nuwe
Testament is of deur hom geskryf of handel oor hom. Van die Bybelkenners beskryf Paulus as kort, met bak
bene, 'n krom neus en 'n bles. Sy wenkbroue was dig en sy hande baie grof. Geen wonder dat hy nie getroud
was nie!

Paulus (of Saulus, soos hy voor sy bekering genoem is) was baie godsdienstig. Hy is in Tarsus gebore, wat
vandag in Turkye geleé is. Paulus se ouers was Joods. Dit lyk asof hulle érens deur sy kinderjare na Galilea getrek
het, want Paulus het na die Universiteit van Jerusalem gegaan. Hier was hy 'n student van die bekende rabbi,
Gamaliél, en het hy 'n baie goeie teologiese opleiding gekry. Hy het dele van die Torah (miskien die hele Torah),
wat die eerste vyf boeke van die Ou Testament is, uit sy kop geken en was vas oortuig dat die Christen sekte 'n
bedreiging vir die Judaisme inhou.

Hy het met sy reis na Damaskus die Here ontmoet en was die res van sy lewe 'n getuie vir die Here gewees.

Aan/To: Die Christen gemeente in Filippi
Filippi was 'n groot handelstad en op 'n bekende roete. Goud en silwer in die berge rondom die stad het gesorg
vir baie rykdom in Filippi. Gaan kyk op die kaart in die Odosboek waar Filippi is.

CC: Timoteus, Epafroditos
Timoteus: Hy was reeds 'n Christen toe hy Paulus tydens sy tweede sendingreis in Listra ontmoet het. Hy het
Paulus se geestelike kind geword. Hy was 'n harde werker, skamerig en 'n getroue navolger van Paulus.

Onderwerp/Subject: Ware vreugde is net te vinde in Jesus. (Dankie vir die geld wat julle gestuur het!)
Gegroet is al my vriende

Ek het hierdie brief vanuit die ver stad Rome aan die Filippi gemeente geskryf. Ek het Epafroditos met 'n brief
na die gemeente terug gestuur, maar die man was maar erg siek! Gelukkig was die Here genadig en het hy dit
gemaak. Om te dink Filippi was my eerste gemeente in Europa! Ek was so dankbaar vir hulle bemoediging.
Al het daar soveel ryk mense in die stad Filippi gebly, was die goud in hulle harte veel meer werd! In Filippi
het ek so 'n dinamiese vrou ontmoet, sy kan regtig enige iets doen. Haar naam was Lydia. Lydia het
wonderlike hulp verleen aan die gemeente.

Julle sal sien as julle die brief lees dat ek geweldig opgewonde was om hierdie brief te skryf. Ek praat baie oor
die vreugde in Jesus en hoe wonderlik dit is om Hom te ken.

Om dood te gaan as jy 'n Christen is, is eintlik net tot ons voordeel. Of wat dink julle? My hele lewe is tot eer
van Christus en ek wou hé die gemeente in Filippi moes dit weet. Ek was glad nie bang vir die dood nie, of dit
nou deur siekte of iets anders is, maak nie saak nie. Die gemeente en julle moet verstaan dat om te leef, gaan
alles oor Jesus en as ons moet sterf, is ons by Jesus. Hoe wonderlik sal dit nie wees nie. Niks anders in my
lewe is meer belangrik as om Jesus te ken en om deel van Hom te wees nie.

Soos ek ook vir die gemeente gesé het, wil ek hé julle moet ook julle vreugde net in Jesus vind en in niks
anders nie. As ons Jesus het, het ons alles wat ons nodig het.

Ek was nie eers lus om totsiens te sé niel Weet net dat ek absolute vrede in my hart gehad het, ondanks die
aaklige omstandighede waarin ek was toe ek hierdie brief geskryf het.

Met baie liefde.
Julle vriend Paulus
Ns. Moet nooit bang wees om oor Jesus te praat nie!!

Ekstra inhoud om met die groep te deel:

Paulus skryf hierdie bedankingsbrief uit Rome tydens sy eerste huisarres. Sy ander briewe uit die tronk was aan
die Efesiérs, Kolossense en Filemon. Filippense is Paulus se blydskapsbrief. Hierdie eerste gemeente in Europa
was vir Paulus 'n groot bron van bemoediging. Paulus het sy hele lewe aan God gewy en dit het baie oorvloed
beteken, maar ook baie armoede. Tog oortref om die Here te ken alles anders in waarde vir Paulus.

Filippi was 'n groot handelstad en op 'n bekende roete. Goud en silwer in die berge rondom die stad het gesorg
vir baie rykdom in Filippi. Gewoonlik sou Paulus sy prediking in die Joodse sinagoge begin, maar in Filippi was
daar nie so iets nie. Daar was waarskynlik minder as die voorgeskrewe 10 Joodse mans, en so het Paulus sy
prediking by die Joodse vrouegroep begin. Lydia (wat oorspronklik van Asié was) was een van die vroue in hierdie
groep. Sy was ryk en het invloed gehad. Haar werk was om pers materiaal, wat baie gesog was in antieke tye, te
verkoop.

Nie almal in Filippi was ewe bly oor Paulus se prediking nie. 'n Waarséer slavin het al agter Paulus aangeloop
en geskree dat die mense na hom moes luister. Paulus het op die ou end so geirriteerd geraak dat hy die
waarséersgees uit die meisie gedryf het. Haar eienaars was woedend, want nou kon sy nie meer vir hulle geld
verdien nie. Hulle het Paulus gaan aankla en hy is in die tronk gegooi. In Handelinge lees ons die hele verhaal
van hoe daar 'n aardbewing was, die tronkdeure oopgegaan het en hoe die tronkbewaarder en sy familie tot
bekering gekom het. En dit is hoe die kerk in Filippi, met 'n handjievol bekeerlinge, tot stand gekom het.

Die stadvaders het Paulus gesmeek om weg te gaan uit hulle stad toe hulle uitvind dat hy 'n Romeinse burger is.
En dit is hoe dit gebeur het dat Paulus net 'n paar weke in Filippi was en tog die eerste Christelike kerk in Europa
agtergelaat het.

Die brief aan die Filippense word baie jare later geskryf. Hierdie gemeente wou Paulus ook finansieel in Rome
ondersteun. Die boodskapper het egter nie net geld gebring nie, hy sou Paulus ook met alledaagse take help
omdat Paulus nie die huis kon verlaat nie, weens die huisarres. Die boodskapper, Epafroditos, het egter hier in
Rome siek geword. So siek dat Paulus bang was dat hy sou sterf. En toe besluit Paulus om die man, met 'n brief,
terug te stuur huis toe. Hierdie brief het glad nie gefokus op enige krisis of probleem nie, net op verhoudinge.
Paulus was die mense in Filippi se vriend, nie hulle pastoor nie.

Een van die Griekse woorde wat heelwat voorkom in Filippense is die woord “koinonia” wat samesyn of die
omgee vir ander mense beteken. Een van die ander woorde waarvan ons baie lees is “blydskap”. Paulus het so
baie probleme gehad en tog wil hy net die Here loof en prys. Paulus was dankbaar vir gebed, geloof, swaarkry,
nuus oor geliefdes, gasvryheid en sy liefde vir Christus. Paulus het gelewe daarvoor om die boodskap van Jesus
te versprei. As jy vir Jesus lewe, het jy niks om te verloor nie.

Paulus sukkel om sy brief af te sluit, net soos wat dit soms moeilik is om vir vriende totsiens te sé. Hier is geen
teken van konflik nie, net die warmte van ware vriendskap. Wat vir ons die duidelikste uitstaan in hierdie brief is
die absolute vrede wat 'n kind van die Here kan hé, ondanks aaklige omstandighede.

Videogreep (Gebruik in klas as jy die elekironika tot jou beskikking het.)

Wys vir die groep die videogreep van Filippense op die “Read Scripture” toep of op YouTube by “The Bible
Project”. Hierdie is 'n opsomming van die Bybelboek met die hulp van visuele illustrasies.

Boekrak in Odosboek

Kyk na ons Odos-boekrak voor in die Odosboek. Waar kry ons Filippense? Kyk wie kan eerste Filippense in sy
Bybel opsoek.

Interessante feite van die Bybelboek (“Reminders” in die kinderboek)
Filippense was Paulus se eerste gemeente in Europa.

Epafroditos was die persoon wat gestuur is om vir Paulus geld en hulp te bring.

Paulus het sy gemeente in Filippi met die hulp van Lydia, een van die Joodse vroue begin.

Samesyn (koinonia) en blydskap is die twee woorde wat hierdie brief kan opsom.

Paulus het absolute vrede en blydskap gehad ondanks aaklige omstandighede.

Verwys die Nuwe Testament na die Ou Testament?

(“Jesus@OT.com” in die kinderboek)

Kies net 'n paar van die verse en laat die kinders beide verse in hulle Bybels lees om presies te sien hoe
wonderlik die verwysings na die Ou Testament is.

= Vergelyk Filippense 2: 5 - 8 met Jesaja 53

(Hierdie is waarskynlik 'n aanhaling uit 'n ou kerklied wat die Christene gesing het.)

Vergelyk Filippense 3: 5 met 1 Samuel 10: 20-24

(Paulus, asook die eerste koning, Saul, was uit die stam van Benjamin.)

Vergelyk Filippense 3: 6 met Eksodus 20 (Hier word die wet van Moses genoem.)

Vergelyk Filippense 4: 18 met Levitikus 7: 12 - 15

(In beide hierdie Skrifgedeeltes word na 'n dankoffer verwys en nie na 'n sonde-offer nie.)

Ons gebed vir vandag (“Chats” in die kinderboek)

Here Jesus, om te dink Paulus skryf hierdie brief uit die tronk en die hoofgedagte is dié van blydskap. Here, hoe
is dit moontlik dat ons so gou moedeloos en swartgallig raak as ons U in ons lewens het?!! Vul ons harte met
blydskap en vreugde en gedagtes van verheerliking, want dit is wat ons vir U wil gee. Help ons om nie slawe
van ons omstandighede te wees nie, asseblief!

Amen

Idees vir VET pret

Wat maak jou gelukkig? Vir meeste van ons is dit dinge soos vakansie, familie, presente, verjaarsdae en
materiéle goed. Kom ons proe vandag elkeen 'n klontjie suiker (dis lekker soet) om ons te herinner dat blydskap
meer diepgaande en blywend moet wees. Jou gevoel van blydskap moet rus in Jesus Christus alleen.

Vers vir die week (“You've got mail” in die kinderboek)
Laat die kinders die Bybelvers in hulle Bybels onderstreep.

Filippense 4: 4
“Wees altyd bly in die Here! Ek herhaal: Wees bly!”

My stiltetyd lekker kry

(“Attachment” in die kinderboek, maar kan ook gebruik word as groepwerk in die klas.)
Hoe voel jy daaroor om geld vir die kerk of kerkleiers te gee? Dink jy dit is iemand anders of grootmense se
werk? Sal jy dit ooit oorweeg om van jou sakgeld vir die kerk te gee? Hierdie brief van Paulus is geskryf om
dankie te sé viriemand met die naam Epafroditos wat vir Paulus geld gebring het van die gemeente in Filippi
om hom te help oorleef.

Herinner kinders aan tuiswerk in hulle Odosboek

(#EkenJesus in die kinderboek)
Verduidelik aan die groep dat hulle eers die “QR Scanner” toep op hulle selfone moet aflaai. Daarna kan hulle
die “barcode” in hulle boeke skandeer om na die videogreep van die Bybelboek te kyk.

Hier is ook die Bybelgedeeltes uit die Bybelboek wat ons wil hé dat die kinders vir hulle stiltetyd van Sondag tot
Donderdag moet gebruik.

Sondag: Filippense 2:1- 4
Maandag: Filippense 2: 14 - 15
Dinsdag: Filippense 3: 3

Woensdag: Filippense 7:7 - 8
Donderdag: Filippense 4:4 -7

Gedagte oor die dag se les (“Jesus@audio” in die kinderboek)
Ware blydskap en vreugde word nie deur omstandighede bepaal nie, maar deur jou geloof en vertrou in
Christus. Stem jy saam? Sal jy asseblief hieraan dink wanneer jy weer deur 'n moeilike tyd gaan?

ODOS 7: DIE WEG

Kolossense

Voorbereide leeswerk vir die aanbieder
Kyk na die videogreep van die Bybelboek op die “Read Scripture” toep

of op YouTube by “The Bible Project”. Lees 'n opsomming van die
Bybelboek in Die Bybel in Praktyk.

Hulpmiddels vir die aanbieder tydens die aanbieding van die les
Suigstokkies met iets in die middel

A4 papier

Potlode

Lesinhoud — Wie, wat en waaroor?

Verduidelik die Bybelboek aan die groep asof die skrywer 'n persoonlike e-pos vir julle gestuur het. Die “bold”
sinne is die dele van jou inhoud wat ook in die kind se Odosboek staan. Die res is ekstra inhoud wat jy met die
groep kan deel soos jy die les aanbied.

Hier volg die e-pos van Paulus:

Van/From: Paulus

Ons weet meer van Paulus as van bykans enige ander dissipel of apostel in die Bybel. 'n Derde van die Nuwe
Testament is of deur hom geskryf of handel oor hom. Van die Bybelkenners beskryf Paulus as kort, met bak
bene, 'n krom neus en 'n bles. Sy wenkbroue was dig en sy hande baie grof. Geen wonder dat hy nie getroud
was nie!

Paulus (of Saulus, soos hy voor sy bekering genoem is) was baie godsdienstig. Hy is in Tarsus gebore, wat
vandag in Turkye geleé is. Paulus se ouers was Joods. Dit lyk asof hulle érens deur sy kinderjare na Galilea getrek
het, want Paulus het na die Universiteit van Jerusalem gegaan. Hier was hy 'n student van die bekende rabbi,
Gamaliél, en het hy 'n baie goeie teologiese opleiding gekry. Hy het dele van die Torah (miskien die hele Torah),
wat die eerste vyf boeke van die Ou Testament is, uit sy kop geken en was vas oortuig dat die Christen sekte 'n
bedreiging vir die Judaisme inhou.

Hy het met sy reis na Damaskus die Here ontmoet en was die res van sy lewe 'n getuie vir die Here gewees.

Aan/To: Die gelowiges in Kolosse

Kolosse was in 'n land wat ons vandag as Turkye ken. Die stad was op 'n belangrike handelsroete en het 'n
mengelmoes van inwoners gehad. Reisigers van oor die wéreld heen het hier gebly. 'n Gemengde afkoms
beteken verskillende gelowe, astrologie (geloof in sterrekunde), bygelowe, Griekse gode, Romeinse gode, Jode
en Christene om maar net 'n paar te noem. Gaan kyk op die kaart in die Odosboek waar Kolosse is.

CC: Epafras
Epafras: Hy het vroeér deur Paulus se preke tot bekering gekom en het die Christelike geloof teruggevat na sy
tuisstad Kolosse.

Onderwerp/Subject: Om bestaande of toekomstige dwalinge in die kerk te bekamp. Om gelowiges te
herinner dat hulle in Christus alles het wat hulle nodig mag kry.

Liewe vriende
Ek wens ek kon alles los en hierdie gemeente persoonlik gaan besoek, maar dit was nie moontlik nie... ek was

vasgemaak aan 'n soldaat in Rome terwyl ek hierdie brief geskryf het! Ek het niemand van hierdie gemeente
nog persoonlik ontmoet nie.

Ek het gehoor dat van die gemeentelede in Kolosse hulle Christelike geloof met allerhande ander filosofieé
en vreemde gewoontes vermeng het. Vir wat? Christus moet vir hulle genoeg wees! Omdat hulle tussen
mense gebly het wat ander gebruike as ons Christene het, het hulle nie gedink dat dit so erg was dat hulle
sulke snaakse goed doen soos om voor beelde te buig en hulle te aanbid nie! Kan julle dit glo!!

Hulle het nie verstaan dat Jesus die enigste manier is om by God te kom nie. Party van hulle het geglo dat
daar engele was wat hulle sou help om met God in verhouding te tree of dat deur sekere kos te eet hulle
aanvaarbaar vir God sou wees. Dis tog Jesus in ons, die enigste hoop op heerlikheid of anders gestel die
enigste hoop vir ons om in verhouding met God te kan wees.

Vertrou NET op Christus, nie op allerhande ander nonsens nie en julle sal die ewige lewe kry!

Groete.
Paulus

Ekstra inhoud om met die groep te deel:

Gedurende sy bediening het Paulus gereeld gehoor van probleme in gemeentes. Hy kon egter nie altyd alles los
en dadelik die gemeentes besoek nie en so het dit gebeur dat hy hom dikwels op die skryf van briewe moes
verlaat. Onthou, hy was ook gereeld in die tronk! Tydens die skryf van die brief aan die Kolossense was Paulus in
huisarres in Rome, vasgeketting aan 'n Romeinse soldaat. Epafras het hom hier besoek en so is die brief aan die
Kolossense geskryf en uitgestuur deur die “posman” Tigikus. Terselfdertyd is die brief aan Filemon (individueel)
en Efesiérs (algemeen) gestuur.

Paulus het 3 soorte briewe geskryf:
om 'n spesifieke toestand aan te spreek
algemene briewe wat gesirkuleer is tussen gemeentes en
individuele briewe gerig aan mense wat hy geken het.

Die brief aan die Kolossense was 'n spesifieke brief om iets aan te spreek wat Paulus ontstel het.

Paulus se briewe het gewoonlik begin met sy naam, die adres van die ontvanger, dan groete, gevolg deur 'n
kompliment, die belangrikste deel/kern van die brief, 'n opsomming, finale groete en 'n handtekening. Somtyds
is die kern nie van die begin af duidelik nie. Onthou, ons lees soms Paulus se antwoord sonder dat ons die ander
kant van die saak gehoor het.

Paulus het die gemeente van Kolosse nog nie van tevore besoek nie, maar Epafras het aan hom al die nuus
gebring. Hierdie gemeente was erg bedreig deur dwalinge wat die Christelike geloof vermeng het met ander
nie-Christelike beskouinge en filosofieé. Dit was nie asof hulle Christus ontken het nie, maar hulle wou net
allerhande ander idees byvoeg. Paulus wou met hierdie brief vir die gemeente beklemtoon dat Christus alleen
vir hulle genoeg moes wees.

Kolosse was in 'n land wat ons vandag as Turkye ken. Die stad was op 'n belangrike handelsroete en het 'n
mengelmoes van inwoners gehad. Reisigers van oor die wéreld heen het hier gebly. Mense met 'n gemengde
afkoms beteken verskillende gelowe, astrologie (geloof in sterrekunde), bygelowe, Griekse gode, Romeinse
gode, Jode en Christene om maar net 'n paar te noem. Epafras, wat vroeér deur Paulus se preke tot bekering
gekom het, het die Christelike geloof teruggevat na sy tuisstad Kolosse. Epafras kom vir Paulus kuier in Rome en
help hom waarskynlik (fisies) om die brief, met Paulus se raad vir die probleme in sy gemeente, te skryf. Paulus
moes taamlik diplomaties bly in hierdie brief, omdat hy die mense nie persoonlik geken het nie.

Vir Paulus was dit belangrik dat Christene in alle opsigte moes streef om soos Christus te lewe, met nederigheid,
medelye, vergewensgesindheid en liefde.

Videogreep (Gebruik in klas as jy die elekironika tot jou beskikking het.)

Wys vir die groep die videogreep van Kolossense op die “Read Scripture” toep of op YouTube by “The Bible
Project”. Hierdie is 'n opsomming van die Bybelboek met die hulp van visuele illustrasies.

Boekrak in Odosboek

Kyk na die boekrak voor in die Odosboek. Waar kry ons Kolossense? Kyk wie kan eerste Kolossense in sy Bybel
opsoek.

ODOS 7: DIE WEG

Interessante feite van die Bybelboek (“Reminders” in die kinderboek)

Paulus was onder huisarres in Rome (in die tronk) toe die brief aan die Kolossense geskryf is.

Hierdie brief is geskryf om 'n spesifieke toestand aan te spreek.

Paulus is besoek deur Epafras wat waarskynlik (fisies) help skryf het aan die brief en daarna is dit afgelewer deur
Tigikus.

Van die gelowe wat in Kolosse teenwoordig was, was astrologie, Griekse en Romeinse gode, Jode en Christene.
Paulus beklemtoon in hierdie brief dat Christus vir Christene genoeg moet wees (dit is nie nodig om die
Christelike geloof met allerhande ander goed te verryk nie).

Verwys die Nuwe Testament na die Ou Testament?
(“Jesus@OT.com” in die kinderboek)

Kies net 'n paar van die verse en laat die kinders beide verse in hulle Bybels lees om presies te sien hoe
wonderlik die verwysings na die Ou Testament is.

Vergelyk Kolossense 1: 16 met Spreuke 8: 22

Vergelyk Kolossense 2: 11 - 12 met Genesis 17: 9 - 14

Vergelyk Kolossense 2: 18 met Eksodus 20: 3 - 4

Ons gebed vir vandag (“Chats” in die kinderboek)

Here Jesus, ons wil vandag vir ander Christene bid. Dankie dat U mense bekeer sodat hulle dade van hulle liefde
vir U vertel. Gee Christene oor die wéreld insig sodat hulle geestelik kan groei. Gee hulle meer kennis oor U en
vul hulle met blydskap, krag en dankbaarheid.

Amen

Idees vir VET pret

Vandag gaan ons almal 'n suigstokkie kry met iets in die middel. Christus moet die middelpunt van jou lewe
wees, nie allerhande ander bygelowe nie.

Vers vir die week (“You've got mail” in die kinderboek)
Laat die kinders die Bybelvers in hulle Bybels onderstreep.

Kolossense 2: 9 - 10
“In Hom is die volle wese van God beliggaam, en in verbondenheid met Hom deel julle in sy volheid. Hy is die
hoof oor al die bose magte.”

My stiltetyd lekker kry

(“Attachment” in die kinderboek, maar kan ook gebruik word as groepwerk in die klas.)
Daar is allerhande bygelowe waaraan mense glo (net soos die mense in Kolosse). Party glo as jy 'n swart kat
sien, is dit ongelukkig, of dat jy lank ongelukkig sal wees as jy 'n spieél breek. Party sportsterre het 'n gelukkige
onderbroek of doen iets ('n ritueel) voordat hulle op die veld gaan. Vandag wil ek hé julle moet 'n leer teken.
Party mense glo jy mag nooit onder 'n leer deur loop nie! Lekker laf né! Op elke sport skryf jy iets wat jou kan
laat nader beweeg/groei aan Christus. Ek dink aan geloof, hoop, liefde... voeg 'n paar van jou eie by. Ons vestig
ons hoop op Christus, nie op enige bygeloof nie.

Herinner kinders aan tuiswerk in hulle Odosboek

(#EkenJesus in die kinderboek)
Verduidelik aan die groep dat hulle eers die “QR Scanner” toep op hulle selfone moet aflaai. Daarna kan hulle
die “barcode” in hulle boeke skandeer om na die videogreep van die Bybelboek te kyk.

Hier is ook die Bybelgedeeltes uit die Bybelboek wat ons wil hé dat die kinders vir hulle stiltetyd van Sondag tot
Donderdag moet gebruik.

Sondag: Kolossense 1: 11
Maandag: Kolossense 2: 6 - 7
Dinsdag: Kolossense 2: 20
Woensdag: Kolossense 3: 5

Donderdag: Kolossense 3:12 -13

Gedagte oor die dag se les (“Jesus@audio” in die kinderboek)

Christus is die Here en is die middelpunt van ons lewens. Ons hoef vir geen mag op aarde bang te wees nie.
Wat maak jou bang? Weet dat jy in Jesus se naam oor enige vrees kan triomfeer.



